
Ngaphambi Kwekutsi Ucale 

 Kulungiselela Kufundzisa Sifundvo 
1. Fundza kabanti wonkhe uMcondzisi waThishela, uphindza phindze emahlandla umakwenteka. Dvwebela noma 

ubekise eceleni kwemakasi kutikhumbuta emaphuzu lamcoka. 

2. Buka imicondvo ngcikitsi wangasinye sifundvo kuze utekwati kutsi bafundzi kufanele bafundze ini kuleso 

sifundvo. 

3. Fundza onkhe emavesi kucala. 

4. Hlola ubone kutsi ngutiphi letinye tinsita letindzingekile esifundvweni ngasinye bese wenta siciniseko kutsi 

bonkhe bafundzi uyabakhela leto tinsita uphindze wente neTinsita Sitfombe letitosebenta kuleso sifundvo.  

Ungatincumela wena kuniketa bafundzi Insita Sitfombe lephelele kumfundzi ngamunye noma libandla noma 

wakhe ngekwelinani lelikhetsiwe kusifundvo ngasinye. Uma ungasebenti Umcondzisi weMfundzi, ungabhala 

emavesi nemibuto ebhodini noma emaphepheni lamakhulu noma ubhale lamavesi emapheshaneni sigungu 

ngasinye.  

5. Yenta siciniseko kutsi uyatetayeta nayo yonkhe imidlalo kuleso sifundvo (lihlahla ndlela lemdlalo, imidlalo, insita 

titfombe). Ungatilolonga nemndeni noma bangani bakho. 

6. Tinikete sikhatsi seku thandaza kuze Nkhulunkhulu alungisise bafundzi, kuze bafundzi beve loko Nkhulunkhulu 

lafuna kutsi bakuve, nekutsi Nkhulunkhulu akusite nanawe ukhone kufundzisa. Khumbula kutsi kungemandla 

aNkhulunkhulu kutsi sibone bantfu baguculwa. 

 

Kucebisa Lokulusito Ekufundziseni Lokuyimphumelelo 
1. Sheshe ufike ulungise konkhe lotakudzinga kanye nendzawo lotabe uyisebentisa. 

2. Ungagijimi etifundzisweni takho. Hlela sikhatsi lesanele sekucocisana, semidlalo, kanye nesemakhefu. Injongo 

kutsi bantfu babe nesikhatsi sekucondza nekutsi batimbandzakanye. Fundzisa ngelitubane lelicinisekisa kutsi 

bonkhe bafundzi bayacondza kusuka esihlokweni uye kulesinye.  

3. Buketa loko lokufundzisile njalo njalo. Ekucaleni kwaso sonkhe sicephu yiba nekubuketa nebafundzi konkhe loko 

lasebakufundzile kulokuceceshwa kwaleMojula.  Kuphindza phindza kuyabasita bantfu kutsi bakhumbule loko 

lokufundziwe.  

4. Landzela umCondzisi waThishela kanye naloko lokubhalile usatilungiselela.  

5. Yenta siciniseko kutsi uyatifaka totine (4) tinhlangotsi tesifundvo ngasinye. 

a. Yetfula sihloko – Imisebenti itawuchumanisa sihloko nalokwentekile ngasemuva. 

b. Niketa lwati lolusha – tinyenti tindlela tekwendlulisa lwati lolusha. 

c. Niketa bafundzi loko labangakwenta ngaloko lase bakufundzile – Imisebenti ibenta bacondze kancono 

lolwati ngekutsi basebenta nalabanye, kwakha lokunye, noma basebentise lolwati lolusha ngalenye 

indlela. 

d. Chumanisa lolwati netimphilo tabo – Lesi sinyatselo lesisentjentiswa kusita bafundzi batsatse sincumo 

lesingiso sendlela labatosebentisa ngayo lwati lolusha labalufundzile emphilweni yabo. Kufundza bese 

awenti akulwenti lushintjo futsi akusiko lokusitako. 

6. Buketa imigomo yakho yemfundvo yalabadzala nalamanye emakhono lafundziswa ekuceceshweni. 

a. Niketa indlela lekhanyako 

b. Buta imibuto leminyenti levulekile (imibuto ledzinga timphendvulo letingetulu kwa yebo/cha) 

c. Babonge bantfu ngekutimbhandzakanya kwabo 

d. Ungabatjeli bantfu loko labangakufundza kancono ngekutitfolela bona  

e. Yakhela kuloko bantfu lasebakwati nalabendlule kuko 

f. Beketela umele bantfu kutsi baphendvule 



 

 

7. Khutsata bonkhe bantfu kutsi batimbhadzakanye, bafake sandla nabo babe yincenye yaloko lokukhulunywa 

ngako. Tfola indlela yekukhutsata labo labanemahloni babe yincenye ngaphandle kwekuhlazeka. 

8. Thandaza lonkhe lolosuku kute Nkhulunkhulu embule tintfo letinsha kuwe nakubafundzi. 

 

 

Uwusebentisa Kanjani Lomcondzisi WaThishela 
1. Imicondvo lemcoka neTinsita: Sonkhe sifundvo sicala nganasi sicephu.  

a. Imicondvo Lemcoka - – Lena yimicondvo lemcoka kakhulu bafundzi lokundzingeke bayicondze 

ekugcineni kwesifundvo. Ekugcineni kwesifundvo tinikete sikhatsi sekubuketa wente siciniseko kutsi 

bafundzi bayicondzile lemicondvo.  

b. Tinsita- Konkhe lokutawudzingeka kulesifundvo kulotjiwe ngalokucacile.  

c. Lomcondzisi waThishela utokhombisa uma sekufanele ukusebentise loku: 

i. UMCONDZISI WEMFUNDZI – Kutawubhalwa kanje. 

ii.  INSITA TITFOMBE – kutawubhalwa kanje. 

2. Kulawula KwaThishela:  Kunemiyalo lemcoka kulesifundvo letakusita uhole lolucecesho kahle. Loku akusiko 

kwekuhlephulela bafundzi. Yifundze kucala kuze ulungele kuhola tingcogco kanye nemidlalo. Leminye 

yalemibuto itawubhalwa timphendvulo tayo ngalokwehlukile kusita thishela abone lokumele akugcizelele 

kubafundzi. Leti akusito tondvwa timphendvulo letingito, nguletinye nje timphendvulo letikahle. 

3. Gcina unake sikhatsi kanye nekulandzeleleka kwesifundvo: Sikhatsi asikabekwa esifundvweni ngasinye. 

a. Tinikete sikhatsi lesidzingekile kusita bantfu bafundze imicondvo kuleso sifundvo.  Kunesisindvo 

kukhatsateka ngekutsi bantfu bafundzani kunekujaka kucedza leso sifundvo ngesikhatsi lesibekiwe. 

b. Khumbula kuniketa sikhatsi sekucala ngemthandazo labo labahlele lolucecesho, kwetfula bufakazi, 

kubonisanani Leto tinkhinga lokungenteka babe nato, niphindze nithandaze kanyekanye. 

  



 

 

Sifundvo Sekucala 1: Siyaguculwa Yini?   
 

 Ingcikitsi Mcondvo 

 Njengema Khrestu timphilo tetfu kufanele tibe nengucuko sisahamba ngekulalela sitfobele Nkhulunkhulu. 

 

Tinsita Letigcingekile 

Kute. 

 

Singeniso 
Kulawula KwaThishela: Fundza Nati Tindzaba Letilandzelako. 

 

Indzaba Yekucala 1: Mfati WeMfundisi 

Entasi nelivekati leAsia, Bekunemfati wemfundisi lotsandza Nkhulunkhulu futsi afuna kukhonta ummango wakhe.  

Lokwakuyindlela yekusita bomakhelwane bakhe, abekhokhisa besifazane tisu. ‘Emvakwako konkhe loko,’ acabanga, 

‘umangabe umfati anebantfwana labasiphohlongo (8) angakhoni kubondla, pho kukhipha sisu salona wemfica (9) akusiyo 

yini indlela yemfica yekusita yini?’ 

    

 Indzaba Yesibili 2: Lidolobha A U.S. City 

East St. Louis lidolobha lelingalinganiselwa ku 25, 000 kulela lase Melika. Kunemasontfo langu 59 kulelidolobha lelincane, 

linengi labo bangema Khrestu.  Kepha kusukela ngemnyaka wema 2000 kuya ku 2020, lidolobha I East St Louis 

belinelizinga lelisetulu kakhulu lebugebengu bekuhlukubeta— kanye nelizinga lekubulala nalo belisetulu —kuwo onkhe 

emadolobha lamancane kanye nalamakhulu iMelika yonkhana.   

 

Indzaba Yesitsatfu 3: Ummango Wemfula 

Malungana nemfula I Amazon, kune mimmango letimele yodvwa longayifuna uyitfole ngesikebhe kuphela. Eminyakeni 

leminyenti leyendlulile, bekute emakhrestu latiwako kulemimmango. Kwase kufika emaVolontiya kuletindzawo, 

ashumayela, bantfu basindziswa.  Labashumayeli bebahlala lapho sikhashana, bahlanyele libandla, bese bachubekela 

kulomunye ummango entasi nemfula. Nyalo kuyo lemimmango letimele yodvwa, sekwaba nemaKhrestu malungana 

nawo wonkhe umfula, kepha tonkhe letakhamiti teswele kakhulu. Imindeni ite lokwenele kutsi badle.  Yinye indlela 

lemindeni lenayo yekutfola imali kutsi babolekise ngemadvodzakati awo ente bugwadla baneminyaka lelishumi nakubili 

noma lishumi nakutsatfu. Labobabe banikela ngalamadvodzakati awo kubantfu labacebile balommango. Nalabobabe 

bema Khrestu nabo bente lokufanako— babolekise ngemadvodzakati abo kutfola imali. 

 

● Kwentekani kuyinye nangayinye yaletindzaba? 

● Letindzaba tiyamangalisa yini noma cha? Timangalisa ngani? 

● Ucabanga kutsi Nkhulunkhulu uvanjani ngaletimo leti? Leni? 

 

 Indzaba Yesine: Ummango Wentsaba 

Kwakunemmango lomncane etintsabeni. Bewusencenyeni yelive leyeswele kakhulu futsike labantfu bebaphila nje 

imphilo lemelula.  Bekungakavami kutsi babe nekudla lokwenele.  Bebancike ekutseni simo selitulu sinjani kulowo 

mnyaka lokwakungiko lokusho kutsi kutakuba njani— bataba nako lokwanele, noba bebayobhekana nekweswela?  

Bebete netindlu tangasense futsi netindlu tekulala kungesito letiphephile. Bebangesibo bantfu labanyukubele ngaloko 

kepha bebasebenta umhlaba ngekutimisela yonkhe iminyaka. 

Eminyakeni lengemashumi lamatsatfu leyendlulile, Emavolontiya abeke efika kulendzawo abatjela nga Khrestu. Basalalela 

bacondza bacala kukholwa labanyentike base baba ngema Khrestu. Bashumayeli babasita labantfu kulendzawo 



 

 

kwahlanyelwa emasontfo. Labantfu batimisela kuhlanganyela esontfweni njalonjalo.  Bebajabula ngobe bebati kutsi, uma 

bafa, bebatakuya eZulwini, bebaphokophelele lelolanga lelihle labayodibana ngalo neMsindzisi wabo.   

Bashumayeli bahamba balishiya lisontfo etandleni tebaholi bendzawo. Emva kweminyaka lemashumi lamatsatfu, lisontfo 

beselikhulile, nebantfu bebatimisela kuhlanganyela ndzawonye. Kephake, lommango bewusolo unjalo nje. Besolo 

beswele kakhuku, Bebasolo bancike esimeni selitulu kubona kutsi bebatolamba noma batakuba nekudla lokwanele 

kulowo mnyaka. Bekusolo kute tindlu tangasense kulommango. Kuncane kakhulu lokwakushintjile 

 

● Kwentekani kulendzaba? 

● Iyamangalisa yin lendzaba? Leni nomake ayimangalisi leni? 

● Yini umehluko kulendzaba kuleletinye? 

 

Ngalenye indlela, lendzaba yekugcina ayisiyo leyetfusako njengaleti letintsatfu tekucala ngobe yetayelekile. Kephake 

iyafana nje naleletinye tindzaba: uma bantfu baphendvuka etonweni tabo babite Jesu ngeMsindzisi wabo, timphilo tabo 

solo katikagucuki. Nkhulunkhulu ufuna timphilo tetfu tehluke lapha emhlabeni, hhayi nje eZulwini kuphela. 

 

 Kuchudzelana KweNsindziso nekeChakaza 

KUBHUNGA KWESIGUNGU LESINCANE 

 Fundza nankha emavesi. Atsi kumele senteni kute sisindziswe?  

● Kubase- Efesu 2:8-9 

● KubaseGalathiya 2:15-16 

 

Sisindziswa ngekukholelwa kuJesu nekutinikela kumlandzela. Asisindziswa ngekwemisebenti yetfu— kulalela sitfobele 

nkhulunkhulu akusiko lokusenta sisindziswe. Akekho longenta tonkhe tintfo kahle.  Sonkhe siyona.  Kepha Nkhulunkhulu 

usakhele indlela kutsi sisindziswe ngekwemukela Jesu kutsi abe ngumsindzisi wetfu. Jesu wasifela kusakhela indlela kutsi 

sisindziswe.   

 

Kulesinye sikhatsi bantfu baye bacabange kutsi indlela lesisindziswa ngayo yimisebenti yetfu— kumele sente tonkhe 

tintfo kahle laphoke sitase siyasindziswa.  Kepha kufanele sikhumbule, Insindziso yetfu isipho lesivela kuNkhulunkhulu. 

Siyemukeliswa ngekubeka kukholwa kwetfu kuJesu.  Ngekwemukela lesipho lesiligugu, Sibanentfokoto ngangekutsi sifune 

kutibongela ngekwenta yonkhe imiyalo yaNkhulunkhulu.  Lena yindlela yekukhomba lutsandvo lwetfu kuNkhulunkhulu. 

Akusiyo indlela yekusindziswa.  

 

Ase ucabange nje umngani wakho losedvute ete kuwe akutjele, ‘Umcoka kakhulu kimi, ngako ngikutfolele, nasisipho 

lesidule kakhulu kukukhomba nje kutsi umcoka kanganani kimi.’  

• Utativela njani ngalomuntfu lokupha lesipho?  Utamphatsa njani nje?  

 

Kunjalo vele, singajabula futsi sitibongele.  Natsi singenta ngalokusemandleni kutsi sibajabulise futsi sibuke tindlela kutsi 

sibakhonte. Nkhulunkhulu usiphe sipho lesikhulu kunome kungaba ngusiphi umuntfu langasipha sona. Usinikete litfuba 

lekuba nebudlelwane naNkhulunkhulu wendalo yonkhe, kukhuluma naye nekutsi sive akhuluma natsi, kucolelwa kwetono 

tetfu siphindze sibe nemphilo lenguna phakadze.  

 

●  Ucabanga kutsi Nkhulunkhulu kufanele simphatse njani, njengobe sewati lesipho lesikhulu kangaka lasemukelise 

sona?  

 

Kwenta kwetfu ngalesipho lesikhulu kangaka sensindziso kufanele kube kutsi sihambe ngekuhlonipha Nkhulunkhulu sente 

konkhe lakushoko.  Asikasindziswa ngekulalela sitfobe KEPHA insindziso yetfu kufanele isiholele kutseni silalele 

simtfobele. Njengobe sesibonile, Umangabe silalela sitfobele loko lakushoko Nkhulunkhulu siyobese sibona sibusiso 

sakhe.  Timiso takhe nekuhola kwakhe ngekwekutsi sichakaze.  

 



 

 

Kumojula lesisuka kuyo sikhulume ngeliciniso lekutsi, uma utsenga intfo lensha, ita nabhukwana lochaza kabanti 

ngaleyontfo loyitsengako. Uma sifuna leyontfo isisebentele kahle kufanele sifundze lobhukwana. Kumbe singenta kahle 

ngaphandle kwalobhukwana, kepha labo labatinika sikhatsi sekufundza lobhukwana batakwati konkhe lokucuketfwe 

nguloko labakutsengile, Naloko labakutsengile kuyawuba nemphilo lendze ngobe bayokhona kukunakekela kahle.  

 

Ngalokufanako Nkhulunkhulu udale umhlaba futsi uyati kutsi singaphila kanjani kuwo ngalokuphelele. Usinikete umtsetfo 

hhayi kusivimbela noma kusenta sigongonyeke. Uyasitsandza. Kepha usinikete umtsetfo kuze sichakaze.  

 

Asesibukeni leminye yalemitsetfo Nkhulunkhulu lasinikete yona eBhayibhelini – Ucabanga kutsi timphilo tetfu betingaba 

ncono noma cha kube azange sitfobele lemiyalo?  

 

Kulawula KwaThishela:  Usafundza ngasinye saletibonelo vumela bafundzi banikete imivo yabo 

● Ungahawukeli (Uma sihawukela, timphilo tetfu ngeke tibenenjabulo; Siyohlale silangatelela lutfo tsite futsi ngeke 

sinetiseke ngaloko Nkhulunkhulu lasiphe kona.)  

● Ungabulali (Uma sibulala, kutakuba nelutfutfuva nekungetsembani emkhatsisini webantfu. Angeke sibe 

nekuphepha— sitakuba ngulabanye labatolandzela ekubulaweni.)  

● Ungaphingi (Kuphinga kubhidlita kwetsembana emshadweni.)  

● Ungebi (nabapha lutfutfuva luyabhebheteleka umangabe bonkhe bantfu bebelana.) 

● Tsandza Nkhulunkhulu ngenhlitiyo yakho yonkhe, ngemphefumulo, ngemandla, nangengcondvo. (Loku kwenta 

timphilo tetfu tibe nguletincono. Sahlelelwa kutsi sibenebudlelwane naNkhulunkhulu—singagucukela kuye 

ngetikhatsi tebumatima, sinetetsembiso Takhe lokumele sitetsembe, Siyati kutsi noma sibhekene nebubi 

lobunjani kepha asikasali sodvwa ngobe Nkhulunkhulu uyasitsandza futsi unatsi.)  

● Tsandza makhelwane wakho njengobe utitsandza wena (Ase ucabange nje ummango lapho khona wonkhe 

umuntfu atfobela Nkhulunkhulu). 

 

Ngako siyabona kutsi kung’musa kusindziswa kwetfu ngekukholwa nguJesu.  Kutfobele Nkhulunkhulu akusenti sitfole 

insindziso, kepha sim’tfobe ngekwelutsandvo nekubonga insindziso yetfu.  Sisam’tfobela, siyobese siyachakaza.  

Nkhulunkhulu akazange etsembise kutsi labo labasindzisiwe baphindze baphile imphilo lecondzile bayoba nemphilo 

lemelula.  Kepha wetsembisa kusebentisa ngisho bulukhuni kufeza injongo yakhe lenhle. 

 

Imitsetfo yaNkhulunkhulu 
KUBHUNGA KWESIGUNGU LESIKHULU NOMA LESINCANE 

 

Fundza Dutheronomi 30:11-20. 

● Nkhulunkhulu uyichaza njani imitsetfo yakhe? Ilukhuni yini noma imelula? 

● kuvesi 15 yini lokubekwe embhikwetfu kutsi sitikhetsele? Wena unconota ini? 

● Yini lokuletsa imphilo nesibusiso? (v.16) 

● Yini lokuletsa kufa nesicalekiso? (v.17-18) 

● Nkhulunkhulu ufuna sikhetse ini? (v.19) 

 

 Fundza Dutheronomi 28:1-14. 

● Kwentekani uma silalela sitfobela imitsetfo yaNkhulunkhulu? 

● Letetsembiso ngetemphilo emvakwekufa yini noma tetsembiso tekuphila kwetfu sisaphila lapha emhlabeni? 

 

Fundza Dutheronomi 28:15-19. 

●  Yini leyentekako umangabe singalaleli sitfobele imitsetfo yaNkhulunkhulu? 

 

Nkhulunkhulu wakhe imitsetfo leminyenti lesitjela kutsi kufanele siphile njani. Lena yimitsetfo lelawula indlela lokumele 

sitiphatse ngayo ebuntfwini betfu. Sibonelo ngunasi, ‘Ungaphingi.’  Futsi kumitsetfo yendalo lelawula letintfo 

lesitibonako. Kwenta sibonelo nje, Lonkhe lilanga linemahora langu 24 nekutsi sihlahla sidzinga emanti kuze sikhule.  



 

 

Sisalalela sitfobela imitsetfo yaNkhulunkhulu, Siyobona timphilo tetfu titfutfuka. Kufanele siyicondze lemitsetfo siphindze 

sicale kuyenta etimphilweni tetfu. Sisenta njalo, Siyobona Nkhulunkhulu abusisa timphilo tetfu.  

 

 Ingucuko eFiji 
Kulawula KwaThishela: Fundza nayi indzaba lelandzelako nge Fiji noma, umangabe unesikhatsi futsi okhona, ungakhetsa 

kubukelisa lelifilimi lemizuzu lesihlanu ngengucuko yase Fiji    

(https://www.sentinelgroup.org/let-the-sea-resound#Doc-Trailer). 

 

Uma ulalela lendzaba, Cabanga kutsi ingaphendvulwa njani nayi imibuto lelandzelako: 

1. Ngutiphi letinye tetindlela labantfu base Fiji labacala ngato kulalela Nkhulunkhulu ngekumtfobela? 

2. Ngutiphi letinye tindlela lababona Nkhulunkhulu ababusisa ngato? 

 

 Indzaba Yengucuko yaseFiji 

iFiji live lelakhiwa tihlenge letima 322.  Yindzawo lenhle kakhulu lapho kona bantfu labadvumile batsandza kuyakhona 

bayongcebeleka. Umnotfo lomnengi walelive uchamuka kubantfu labavakashela lelive. Bantfu labaphila eFiji bangema 

900,000. Hhafu walenombolo yalabantfu ngebemdzabu wase Fiji; Lokungena bantfu labamashumi lamane ekhulwini 

bachamuka eNdiya baletfwa ngumbuso wemaNgisi labeta ngekusenta.  Letive letimbili atiboni ngasolinye esikhatsini 

lesinyenti.  

 

Enyangeni ya May ku 2000, kwaba nekubhikisha lokunebudlova. Hulumende waketulwa tikhulu tahulumende tavalelwa 

tagadvwa ngetibhamu emalanga langu 56.  Kwaba nekushuca etitaladini nebantfu bebabulalana. Emasotja bekahlaselana 

odvwa. Tivakashi tayekela kuya eFiji, bantfu labanengi balahlekelwa yinzuzo.  Noma emalunga ephalamende 

sebawakhululile, kwachubeka kwaba nebudlova eveni.  

 

Singakefiki lesikhatsi, Emasontfo eFiji abengasebenti ngekubambisana futsi angasitani. Esikhundleni saloko 

abechudzelana. Kepha kwenela kwenteka lokushuca ngebudlova, Lamasontfo ase ayabona kutsi kunesidzingeko sekutsi 

ahlangane onkhe abambisane athandazele live lawo. Nabahlela kuhlangana kwekucala, bebete siciniseko kutsi bantfu 

bebatakuta, kepha indlu beyigcwele ngebaholi bemasontfo. Labafundisi base bayanaka kutsi uma bafuna Nkhulunkhulu 

abusise ive labo, kufanele basebentisane babumbane emthandazweni. Loku kwabaholela ekwakhekeni inhlangano lensha 

yelibandla: Inhlangano yemasontfo ebuKhrestu. 

 

Ngenyanga yaKholwane ku 2001 ema Khrestu kulolonkhe live ahlangana babambisana emthandazweni nasetifundvweni 

telibhayibheli.  Kwatsi ekugcineni, Lobekabambele kubangu Ndvuna Nkhulu wase uyathandaza. Wacela kutsi 

Nkhulunkhulu amutsetselele aphindze am’hole kuze ahloniphe Nkhulunkhulu. Masinyane emvakwaloko, wabekwa waba 

nguNdvuna Nkhulu ngalokusemtsetfweni waphindze wafuna labanye baholi kusebenta kanye naye labesaba 

Nkhulunkhulu.  

 

Kadzeni, IFiji beyatiwa ngebutsakatsi nebujabhane. Bebacale babatfotise tinkhuni letatisentjentiswa kushisa imitimba 

yabo nase bababulele.  Lesento— lesihambisana nemisimeto beyentiwa yebutsakatsi—sashiya sicalekiso kulemimmango. 

Kwaba nekugula nekufa lokwakungacondzakali. Kuletinye tindzawo tilimo netitselo betingakhuli.  Kuletinye tindzawo, 

kute timfishi betikhona kuphila kulawo manti. 

 

Lenye indzawo beyidvume ngekulima tidzakamizwa. Umngani wemholi walabo betidzakwa mizwa kulendzawo 

wabantjwa kugula wefikelwa kwesaba kutsi utakufa.  Kepha umngani wakhe wam’tsatsa wamuyisa esontfweni 

kuyothandazelwa. Waphiliswa wanikela imphilo yakhe ku Jesu.  Batsi ngekuva bantfu bemmango kutsi kwentekeni, base 

nabo bafuna kulandzela Jesu. Base bayacala bayabona kutsi Satane bekabakhohlisile. Babuyekela butsakatsi kulendzawo. 

Naloyo bekalima tidzaka mizwa watsatsa inkholo yeBuKhrestu futsi wayekela kutsengisa tidzaka mizwa. Baholi 

bemmango bacala kuhlangana ndzawonye onkhe emalanga ekuseni nga 4 bathandaze. Bebacela intsetselelo futsi bacela 

Nkhulunkhulu kutsi kube nguye lohola ummango wabo. Nkhulunkhulu wawuva umthandazo wabo! Bantfu bebahlala 

https://www.sentinelgroup.org/let-the-sea-resound#Doc-Trailer


 

 

ngekugula bayekela kugula. Tihlahla letatite titselo tacala tatsela titselo, nelwandle lwabo lwase lugcwala tinhlant lapho 

betitincane khonai.     

 

Kulenye indzawo, bese kuyiminyaka lengu 55 kute tinhlanti ngobe shevu wangcolisa emanti, emaceleni alomfula, bekute 

tihlahla.  Bonkhe bantfu bemmango beta bavuma tono tabokhokho babo baphindze baphendvuke ebutsakatsini.  

Bebacela Nkhulunkhulu kutsi abatsetselele. Kwaba ngemalanga, bebeta embikwa Nkhulunkhulu bakhale.  Bonkhe baletsa 

loko bebatsakatsa ngako kubhujiswe. Umphumela waloko, Nkhulunkhulu waphilisa emanti abo, kwagcwala tinhlanti 

emantini. Nemacentselo emfula nawo aphiliswa acala abanetinhlahla akhipha titselo letinyenti.  

 

Emadolobheni, Nakhona kwaba netingucuko letinyenti.  Emasontfo bekahlangana ndzawonye njalonjalo athandazele 

emadolobha awo. Bacela intsetselelo ngendlela bebaphetsene ngayo phambilini. Emadolobha acala agucuka. Phambilini 

bewungeke ubone bantfu bamamatse, kepha nyalo sewuyababona bamamatseka.  Lizinga lebugebengu bese lehlile, 

kweswela, kucela, kanye nebantfwana etitaladini.  Bantfwana bacala baya esikolweni. Umnotfo wasimama tivakashi nato 

tabuya. 

 

Ngakulokunye, labo bantfu bebetame kugwamandza hulumende ngekushuca lokunebudlova bafakwa ejele.  Emajele 

bekutindzawo letatite litsemba. Kepha emasontfo acala avakashela emajele. Ekucaleni bekulukhuni.  Labo bebagwetjiwe 

baphila khona bebanenzondo lenyenti, futsi banesifiso sekutiphindzisela kulabo labaphatamisa licebo labo lekutsatsa 

umbuso. Bebangaka kulungeli kutsetselela. Kepha Nkhulunkhulu watibonakalisa ngako baphendvuka babangema 

Khrestu. Nkhulunkhulu wabagcwalisa ngelitsemba nenjabulo lenkhulu!  Bantfu bebahamba bengca bebabeva bahlabela 

tingoma tendvumiso badvumisa Nkhulunkhulu ejele— bekuvakala nje kungatsi kusesontfweni! 

 

 Sifundzeni kanyekanye 2 Tikhronike 7:14. 

 

● Ngutiphi tindlela bantfu base Fiji lababuyela ngato kuNkhulunkhulu? Bekwehlukile yini noma bekufana naku 2 

Chronicles 7:14? 

o Emasontfo asebenta ndzawonye abambisana. 

o Emasontfo acala kuthandaza ndzawonye. 

o Bantfu bacela intsetselelo etintfweni bebatente ngasemuva. 

o Balahlatintfo letatiphatselene nebutsakatsi. 

 

● Yini Nkhulunkhulu layenta ngekubona bagucukela kuye? Ngutiphi letinye tindlela Nkhulunkhulu labusisa ngayo 

iFiji? 

o Kwamila tihlahla emhlabatsini lapho khona bekute tihlahla. 

o Lwandle lwase luba netinhlanti. 

o Lizinga lebugebengu lancipha. 

o Kwancipha bantfwana labahlala etitaladini nalabahlalela kucela. 

o Bantfwana baya esikolweni. 

o Bantfu bese bamamatseka. 

o Tivakashi tabuya. 

o Umnotfo wasimama. 

 

Nkhulunkhulu wabentela ummangaliso waphilsa live labo.  

• Kepha Nkhulunkhulu angakwenta yini loku emmangweni wakho?  

• Yini bantfu bemmango wakho labadzinga kukwenta ngekuloba Kwa 2 Tikhronike 7:14 kanye nendzaba 

yase Fiji? 

 

 

 



 

 

Siphetfo 

Jesu wafa esiphambanweni afela tsine.  Ngekukholwa nguNkhulunkhulu sim’landzele siba ngema Khrestu.  Ngekuchubeka 

silandzele Nkhulunkhulu, simtfobele, timphilo tetfu kufanele tigucuke. Akukafaneli sichubeke seswele nekuba 

ngulabamphofu.  Esikhundleni saloko Nkhulunkhulu wetsembisile kusibusisa, kepha uma simlalela simtfobele. 

Njengekwendzaba yase Fiji, umangabe siphendvuka, siphendvuke etonweni tetfu, sikhatsalele kulalela sitfobele 

Nkhulunkhulu, sitawubona ingucuko.  Loko akusho kutsi ngeke simbekane netinkhinga— solo siphila eveni lekona, 

lelephukile.  Etikwaloko timphilo tetfu kanye nemimmango kufanele kuguculwe.   

 

● Ngutiphi tingucuko lofise kutibona emmangweni wakho njengobe bantfu sebaku Khrestu? (Tinikete sikhatsi 

ubonge Nkhuluknhulu ngaletingucuko). 

 

Kuletifundvo letilandzelako sitobuketa leminye leminyenti imitsetfo yaNkhulunkhulu. Sitase sibuka kutsi Sathane 

usikhohlisa njani asente sihlale seswele nekutsi liciniso laNkhulunkhulu lisikhulula kanjani.



 

 

Sifundvo 2: Kufanele Sibe Tikhonti Tendalo 

 

 Ingcikitsi Mcondvo 

1. Nkhulunkhulu uyale bantfu kutsi babuse, basebente, banakelele imvelo. Loku kusho kuba nebudlelwane 

lobuhle nemvelo. 

2. Kumele sisebentise bungcweti betfu kukhonta nekubusa tikwe mvelo, hhay kuhlukubeta noma kubuswa 

yimvelo. 

 

 Luhla lwaloko Lesitakudzinga 

1. Insita Titfombe—2 noma 3 weticuku tetitfombe temvelo (18 wetitfombe ngesicuku, kumele akhiwe bese 

ayajutjwa abangulo 18) 

2. Emaphepha lahlobile 

3. Lipake lemanti 

4. Imphahla yekwesula emanti 

 

 Singeniso 
Kulawula KwaThishela: Beka lipake lemanti lapho endlini endzaweni lapho angeke amantise lutfo khona 

umangabe aphuma kepha abe sendzaweni lapho khona bafundzi batawabona khona. Yenta imbhotjana lencane 

kulelipake bese uyawayekela lamanti uwayekele agelete uchubeke nesifundvo wena. Yenta siciniseko kutsi 

lembotjana ivuleke kahle kutsi lamanti aphume advonse kunaka kwebafundzi. Cala sifundvo umise lesibonelo 

umangabe kukhona lobona lamanti.  

 

Mangabe kukhona lokhulumako ngalamanti lageletako ngekuphuma kulelipake batjele kutsi akukho nawe 

longakwenta. Vumela bafundzi babeke imibono kutsi yini lokungentiwa. Umangabe kute lonembono masinyane 

babute, ‘kukhona yini leningakwenta?’ 

 

KUBHUNGA KWESIGUNGU LESIKHULU 

● Yini lelesandza kwenteka?  

● Nicabangeni uma ngitsi ‘kute nami’ lengingakwenta kuvimba lamanti kutsi angafohli kulelipake?  

● Yini lokukabi lengabe yentekile kube asikawavimbi lamanti kutsi aphume? 

 

Nkhulunkhulu usitjela esahlukweni sekucala selibhayibheli kutsi asengamele—noma kubusa — imvelo yakhe. 

Kulesifundvo, sitawubukisisa lenkhulumo lena ngalokujulile. 

 

 Indzaba 
Kulawula KwaThishela: Fundzela bafundzi lendzaba lelandzelako. 

 

Emandiya labitwa ngema Pokomchi angulawo leswele kakhulu kulabeswele kakhulu kubantfu besigodzi sase 

Guatemala. Eminyakeni lesemuva imphela, Emavolontiya eta kutovangela efika ahlanyela lisontfo. Ema Pokomchi 

lamanyenti emuke Khrestu, Kepha imimmango yabo yachubeka yaba nguleyo leyeswele kakhulu. Insha 

yemaKhrestu abesandza kuphendvuka yona yayineletsemba lelikhulu ngelikusasa, kepha bebete litsemba 

ngelilamuhla. Empheleni, Bebalindzele kufa kuze batoshiya lusizi lwalapha emhlabeni bahambe kuyophila na Jesu 

eZulwini.  

 

Loku kwacala kushintja ngesikhatsi Arturo, umfundisi loyinsha, efika kutosebenta kanye nema Pokomchi. 

Wafundzisa ngekucophelela libhayibheli kubafundisi base Pokomchi labangakafundzi. Basafundza, bengachaza 



 

 

kutsi Nkhulunkhulu ufuna sitigcine kanjani timiso takhe nemitsetfo lesebhayibhelini etimphilweni tetfu onkhe 

emalanga.   

 

Inkhinga leyayivamile cishe kuwo onkhe ema Pokomchi bekukweswele tincolobane netindzawo letikahle tekugcina 

sivuno sabo.  Njalonjalo, balimi bebaphuma nesivuno lesihle, kepha emagundvwane abedla leso sivuno umndeni 

usale ulambile. Arturo wabuta balimi, ‘Ngubani lohlakaniphile, ngini noma ngemagundvwane?’Labalimi bamhleka 

batsi, ‘Ngemagundvwane.’ Arturo wababuta kutsi, ‘Niyabusa yini ngetulu kwemagungvwane, noma 

emagungvwane abusa etikwetimphilo tenu?’  Labalimi bavumelana kutsi vele lamagundvwane ayabusa 

etikwetimphilo tabo kanye nemindeni yabo.  Ayatidlela nje ngekutsandza kwawo lokudla futsi kute bekakhona 

kuwavimba. Lamagundvwane, hhayi bantfu, abetihletsela wona kutsi afuna kudla ini.   

 

Ngakoke, Arturo wase uyabakhombisa kutsi libhayibheli litsi emadvodza kanye nebafati ngabo labatobusa ngetulu 

kwendalo yonkhe.  Wabakhumbuta kutsi Nkhulunkhulu ubabusise ngenhlakanipho nebungcweti ngobe badalwe 

baba ngumfanekiso Wakhe.  Bekufanele basebentise lobo bungcweti Nkhulunkhulu labaphe bona kuhlonipha 

simiso saNkhulunkhulu sekubusa etikwendalo yonkhe, hhayi kuvumela indalo ibuse etikwabo.   

 

Lama Pokomchi avumelana kutsi kufanele bente njengekusho kwelibhayibheli bacale kubusa 

etikwemagundvwane.  Base bakha tincolobane netindzawo tekugcina kudla kwabo letatikhona kuvimbela 

emagungvwane.  Batsi ngekukhona kuvikela kudla kulamagungwane base baba nekudla lokwanele kondla 

imindeni yabo. 

 

KUBHUNGA KWESIGUNGU LESIKHULU 

●  Kwentekani kulendzaba? 

●  Yini lesingayifundza kulendzaba?  Ihambelana njani nemimmango yetfu? 

 

 Kudadisha libhayibheli 
 KUBHUNGA KWESIGUNGU LESIKHULU 

 

Fundza Tihlabelelo 24:1. 

●  Umhlaba ngewabani? 

 

Fundza Genesis 1:26-28 na Genesis 2:15. 

●  Nkhulunkhulu utjela bantfu kutsi abenteni ngendalo yakhe? 

o  Bayibuse 

o  Bayisebente 

o  Bayinakekele 

● Kusho kutsini kuyinakekela? Senta njani uma sinakekela lokutsite? Singayinakekela kanjani indalo 

yaNkhulunkhulu? 

o Umangabe sinakekela lokutsite, siyakuvikela sente siciniseko kutsi akwephuki futsi akulimali. 

Sibonelo nje, singakwenta loku ngekutsi singangcolisi noma singavumeli kutsi imvelo ilinyatwe. 

Kudzingeke kutsi sicikelele ngetintfo fana nekujuba tihlahla, loko kungadala kunyiba 

kwemhlabatsi.   

● Kusho kutsini kuyisebenta? Sikwenta kanjani loko? 

o Umangabe siyisebenta, Siyenta ibe nekutsela yandze.  Imvelo kufanele isinikete kudla nebuhle 

futsi ihlangabetane naletinye tidzingeko tetfu. Sibonelo nje, kungaba ngulesikudzingako 

ekwakheni tindlu tekulala. Umangabe silima, Senta loko Nkhulunkhulu lasiyale kutsi sikwente. 

Kufanele sitivele sijabulile uma silima ngobe sitfobela umyalo waNkhulunkhulu. 

● Kusho kutsini  kubusa indalo (ase ucabange ngendzaba yema Pokomchi) 

o Kubusa kusho kulawula etikwelutfo tsite. Sibonelo, ngalelipake lemanti, singakulawula 

lokugeleta kwemanti—akusiko lokulawula tsine. Kufanele sisebentise bungcweti betfu kulawula 



 

 

indalo. Sibonelo, libhuloho liyayilawula indalo. Ngaphandle kwelibhuloho, umfula utasilawula 

kutsi sihamba sigcinaphi. Ngelibhuloho noma sikebhe, singatincumela tsine kutsi sifuna kuya 

kuphi.  Akusiso sifiso saNkhulunkhulu kutsi sitivele kungatsi indalo ngiyo lesilawulako. 

Kudzingekile kutsi sicele Nkhulunkhulu achubeke asiphe inhlakanipho yekwakha tindlela letinsha 

tekubusa etikwendalo. 

 

Umangabe sibusa, sisebenta, siphindze sinakekele imndalo sitfobela umyaleto waNkhulunkhulu kitsi.  Loku 

sikubita ngekutsi budlelwane lobukahle nendalo. 

 

Budlelwane Lobukahle Nendalo 
KUBHUNGA KWESIGUNGU LESINCANE (2-3 wetigungu) 

Kulawula KwaThishela:  theniketa ngasinye sigungu INSITA TITFOMBE: Titfombe tendalo kanye nemaphepha 

lahlobile.  

 

Bunga ngasinye saletitfombe.  Wahlelembise ngekulakanyana asho kutsi ayabukhomba yini budlelwane lobukahle 

nendalo noma cha. Then Bese, use blank cards to draw more examples of each usebentisa emaphepha lahlobile 

udwebe tibonelo letinyenti ngasinye (right relationship budlelwane lobukahle/brokenness kwephuka) from your 

community emmangweni wakho.   

 

Titfombe Tendalo 

Kunakekela Tilwane 

 

 Emanti Lahlobile 

 

 Kulima Kudla 

 
☺ Siyaliwe kutsi sinake tilwane. 

Kufanele sitakhele tibaya 

letikahle, kuze tingaletsi tifo 

etindlini tetfu. Loku yincenye 

yekubusa etikwe ndalo. 

☺ Kwakha tingwedlo netindlela 

tekuhlanta emanti fana netisefo 

noma kuwafaka etigujini. Loku 

kusita ekutseni sibe nemanti 

lalungele imitimba yetfu 

nekuwanatsa singaguli. 

☺ Kufanele sihlanyele kudla 

kwetidzingeko tetfu.  Loku 

kuyincenye yekusebenta 

umhlabatsi. Ingadzi lencane 

etaleni ikahle kuniketa umndeni 

kudla lokunetitsako. 

Kulima 

 

 Kwakho Indlu 

 

Indlu Yangasense

 
☺ Kufanele silime umhlabatsi 

Nkhulunkhulu lasinike wona. 

Kufanele umhlaba unakekele 

imindeni yetfu, hhayi kutsi yona 

isilawule.  Kufanele sihlele 

tindlela tekunisela netindlela 

☺ Sindzinga tindlu loku 

kusivikelo elangeni 

nasemvuleni. Kuciniseka kutsi 

sinetindlu letiphephile 

kuyincenye yekubusa 

etikwendalo.  Asisalawulwa 

lilanga nemvula. 

☺ Tindlu tangasense tinciphisa 

tifo tiphindze tente imimmango 

yetfu ibe ngulephilile 

ngekuhlanteka.  Kufanele 

siyinakekele imimmango yetfu 

futsi siciniseke kutsi ayisenti 

sitfole tifo. 



 

 

tekuvundzisa umhlabatsi 

sitotfola sivuno lesihle. 

Kudoba Tinhlanti

 

Kujuba Tihlahla 

 

Sochaka 

Wemagundvwane 

 
☺ Kudoba tinhlanti ngulenye 

indlela lesingaletsa ngayo kudla 

emindenini yetfu.   

☹ Kufanele sicaphele kutsi 

umangabe sijuba tihlahla, 

siphindze sihlanyele letinye. 

Tihlahla tisipho lesivela 

kuNkhulunkhulu lesivikela 

kunyiba nekugedvuka 

kwemhlabatsi, tiphindze tisite 

kubuyiselwa kwemhlabatsi.   

Umangabe sijuba tihlahla bese 

asisawubentisi lowo mhlaba 

kugcina kusiganga nje 

lesingenamsebenti.  

☺ Bosochaka noma bohhodle 

bemagundvwane basisita 

kunciphisa emagundvwane 

ladla kudla kwetfu. 

Labosochaka akukadzingeki 

kubeyintfo lecakile noma 

lelukhuni.  Singabakha 

nangemhlangamlambo 

njengobe sibona lapha ngetulu. 

Kufanele siyibuse indalo hhayi 

kutsi emagundvwane asente 

sigule. 

Sochaka 

Wetimphungane 

 

Kwembonya kudla 

Kungatfolwa 

imphungane 

 

Kulala Ngephansi 

Kwelinetha 

Letimbuzulwane 

 
☺ Sochaka wetimphungane 

uyatinciphisa, tiphatsaa kugula.  

Kunciphisa timphungane 

ngulenye indlela yekubusa 

indalo.  

☺ Kufanele sivikele imindeni 

yetfu ekutfoleni kugula 

lokutfwalwa timphungane 

ngekutsi sigcine kudla kwetfu 

kumbhonyiwe.   

☺ Kulala elinethini 

lembhuzulwane kusisita kutsi 

singatfoli malaleveva noma 

lokunye kugula lokutfwalwa 

yimbhuzulwane. 

Kungcola  Koma/ Tindzawo 

letingasebenti. 

Ludwadvule 

Kugubha 

Tingwedlo 

 



 

 

  
☹ Nkhulunkhulu usiyale kutsi 

sinakekele imimmango yetfu. 

Loku kusho kutsi kufanele 

siyigcine imihle kuze 

kuhlonishwe Nkhulunkhulu 

ngayo.  Akukafanele silahle tibi 

noma kukuphi phansi kepha 

sitilahle emigconyeni yetibi.   

 

 

 

 

☹ Kumele sitfole taba 

tekugucula tindzawo 

letingakhiciti tibe 

nguletikhicitako fana 

nekutinisela noma kutivundzisa.  

☺ Tingwedlo yindlela yekufika 

emantini Nkhulunkhulu losiphe 

wona ngephansi kwemhlabatsi. 

Emanti engwedlo asisita kutsi 

sihlale sihlantekile futsi siphilile 

Kulima Tibhindvo 

 

Tilwane ngekhatsi 

Endlini 

 

 Emagundvwane Adla 

Kudla 

 
☺ Kulima tibhidvo ngulenye 

indlela lesingondla ngayo 

imindeni yetfu. 

☹ Tilwane akukafaneli 

nakancane tibe sedvute 

nekudla kwetfu.  Titfwele tifo. 

Kufanele sitilawule tilwane 

tetfu siphindze sitakhele 

emahhoka. 

☹ Emagundvwane andzisa tifo 

futsi adla kudla kwetfu. 

Asikuvikeleni kudla kwetfu 

emagundvwaneni sisebentise 

tintfo fana nabosochaka 

kuwanciphisa lapho sihlala 

khona. 

 

 

SIBUYENI SIBIKE 

 

KUBHUNGA KWESIGUNGU LESIKHULU 

Kulawula KwaThishela: Umangabe sebacedzile kusebenta ngetigungu, buyela kuletitfombe ngasinye ubute:  

● Siyakwenta yini loku emimmangweni yetfu?  

● Kuletitfombe letinhle, singakwandzisa kanjani loku? 

● Kuletitfombe letingekho tinhle, singakumisa njani loku kungachubeki? 

 

Imicondvo YeTento Telutsandvo 
Asikhetseni 2-3 wemicondvo bese sicabanga kutsi singayenta kanjani lemisebenti yelutsandvo. Tinikete sikhatsi 

kutsatsa sincumo ngamunye bese nihlela kuwenta njengemsebenti welutsandvo.  

 



 

 

 

  



 

 

Sifundvo 3: Singalishintja Likusasa 

 

 Ingcikitsi Mcondvo 

1. Nkhulunkhulu injongo yakhe kutsi sigucuke.  Unenjongo ngetimphilo tetfu. Ufuna sikhule nekutsi timphilo 

tetfu titfutfuke.  

2. Singaba bantfu labaletsa ingucuko kulabanye bantfu (njenga Jesu na make Nicole). Njengobe munye nje 

umuntfu lolandzela Nkhulunkhulu ngekwetsembeka angaliphephisa lidolobha ekubhujisweni. 

 

 Kwekusebenta 

1.  Insita Titfombe: Sitfombe semndeni lohluphekile  

2.  Insita Titfombe: Sitfombe saJesu nemngcwabo – 8 wetitfombe 

 

Singeniso 
 KUBHUNGA KWESIGUNGU LESIKHULU 

 Kulawula KwaThishela: Khomba INSITA TITFOMBE   yesitfombe semndeni lohluphekile bese ubuta bafundzi: 

 

● Ucabanga kutsi lomndeni sewugucukile yini 

etinyangeni letisitfupha letendlulile? 

● Ucabanga kutsi lomndeni sewugucukile yini 

esikhatsini lesingumnyaka lowendlulile? 

● Ucabanga kutsi lomndeni ungabe sewugucukile yini 

esikhatsini lesingaba yinyanga? 

● Ucabanga kutsi lomndeni ungabe ugucukile yini 

esikhatsini lesingaba tinyanga letisitfupha? 

● Ucabanga kutsi lomndeni ungabe ugucukile yini 

esikhatsini lesingaba ngumnyaka? 

 

Umangabe baniketa CHA njengemphendvulo, babute kutsi leni? Umangabe batsi YEBO njengemphendvulo, babute 

kutsi lengucuko ingenteka kanjani? 

 

 Phindze ufundze emavesi lasesifundvweni sekucala – Dutheronomi 28:1-14.  

● Ngutiphi tindlela Nkhulunkhulu lafuna kusibusisa ngato? 

● Lamavesi ayasebenta yini kulomndeni lokulesitfombe? 

 

Fundza Jeremiya 29:11. 

● Ngutiphi tinhlelo Nkhulunkhulu lanato ngetimphilo tetfu? 

● Lamavesi angasebenta yini kulomndeni losesitfombeni? Usho ngani kutsi angasebenta noma leni angeke 

asebente? 

 

 KUBHUNGA KWESIGUNGU LESINCANE 

 Phindze udvwebe lesinye sitfombe salomndeni sikhombe loko Nkhulumkhulu ahlele kutsi ubengiko. 

 

 

Kwenta Umehluko 
KUBHUNGA KWESIGUNGU LESIKHULU 

Kulawula KwaThishela: Lenkhulumo lengephansi yinkhulumo leyetayelekile – utawufuna kukhetsa inkhulumo 

lekulungelako kulolokubhaliwe. 



 

 

 

“Indvodzana yenkhosi itawuba yinkhosi; Indvodzana yalotehlukanisele kuphilela Nkhulunkhulu (Monk) naye 

utakuba njalo.” 

● Ishokutsini lenkhulumo? 

● Ikhona yini lenye inkhulumo lekanjena loyatiko lephetse inchazelo lefana nalena? 

 

 Fundza Jeremiya 5:1. 

● Bangakhi banftu Nkhulunkhulu ebebafuna? (munye) 

● Bekutakwentekani kube Nkhulunkhulu wam’tfola lomuntfu? (Nkhulunkhulu abetotsetselela lidolobha.) 

 

 Fundza Hezekeli 22:30-31. 

● Bangakhi bantfu Nkhulunkhulu labebafuna? (munye) 

● Bekutakwentekani kube Nkhulunkhulu wamtfola loyo muntfu? (Nkhulunkhulu abengeke alibhubhise live.) 

● Bekutakwentekani kube Akazange amutfole loyo muntfu? (Nkhulunkhulu abetaw’tfulula lulaka lwakhe.) 

 

Ngekwelibhayibheli, ngisho umuntfu munye longekwetsembeka alandzela Nkhulunkhulu angaliphephisa lidolobha 

ekubhujisweni. 

 

 Kubangumuntfu Loletsa Ingucuko 
KUBHUNGA KWESIGUNGU LESIKHULU 

Fundza Luka 7:11-17. 

Lendzaba yenteka ngesikhatsi Jesu nebafundzi bakhe bahlangana nemfelokati emngcwabeni wendvodzana yakhe.  

Bafundzi baJesu batsakasa ngobe bebasandza kubona ummangaliso.  Lomfelokati nesicuku lesimsingatsile 

bayakhala.   

● Kwentekani kulendzaba?  

 

Kulawula KwaThishela:  Sebentisa INSITA TITFOMBE Jesu netitfombe temngcwabo kubuketa ingcikitsi mcondvo 

singafundza ngemuntfu loletsa ingucuko. 

 

 Taba sikhombisa (7) tintfo Jesu latenta kuze abengumuntfu loletsa ingucuko.  Akesibone kutsi kwaba yini: 

1. Jesu wamubona wamunaka lomfelokati.  Bebabanengi bantfu kulesicuku.  Bafundzi baJesu bebatsakasile 

ngemmangaliso bebawubonile.  Noko, Jesu wamnaka emkhatsisini wesicuku.  Umangabe sitawuba bantfu 

labaletsa ingucuko, kudzingeke sibe bantfu lababuka labanye ngeliso lelinakako. Kumele sente sicinisiko 

kutsi siyababona labanye, hhay nje sicuku. 

2. Inhlitiyo yakhe yamhlabekela. Umangabe sifuna kuletsa ingucuko, kudzingeka sitsintseke. Kudzingeka 

sibebantfu labanhlitiyo tephukako nangabe sibona tidzingeko talabanye bantfu.  Esikhatsini lesinengi 

siyayekela kubona siyekele nekunakekela. Sentanjani nangabe sibona umuntfu loweswele emmangweni 

wetfu?  Sentanjani nangabe sibona umfati indvodza yakhe seyashiya umndeni noma batali labashiywe 

nekukhulisa batukulu labasebancane?  Sibanako yini kutsintseka enhlitiyweni? Cela Nkhulunkhulu 

akunikete lutsandvo lwemmango wakho.  Cela Nkhulunkhulu akukhombise bantfu emmangweni ubabone 

njengobe ababona yena. 

3. Abebanika emavi ekukhutsata. Njalonjalo bantfu badzinga umuntfu lotabanakekela aphindze 

abakhutsate. Kumelula kucabanga kutsi sidzinga umnotfo kusita bantfu ngalokuphelele kepha esikhatsini 

lesinengi labo labadzinga lusito badzinga kakhulu umuntfu lotawuba sedvute nabo abakhutsate.   

4. Jesu watsintsa libhokisi. Ngesikhatsi Jesu enta loku, Wenta intfo leyayiphambene nelisiko lakhe.  

Emajuda abekholelwa kutsi akufanele litsintfwe libhokisi ngobe utakuba ngulongcolile.  Jesu abekhetsa 

kumane angcole kuze kusitakale bantfu. Kufanele sikhetse kutidzela singcole kusitakale bantfu. Bantfu 

batawukhuluma ngatsi noma bangavumelani natsi, kepha kumele sente loko Nkhulunkhulu lasibitele 

kutsi sikwente. 



 

 

5. Wathandaza.  Kunemandla evini laNkhulunkhulu nasemthandazweni.  Jesu wenela kuthandaza lomuntfu 

wavuswa ekufeni.  Ungakhohlwa kuthandaza kunoma ngusiphi simo lobhekana naso. Tinikete sikhatsi 

uthandazele nalabanye bantfu. Yenta njalo wetsembe Nkhulunkhulu kutsi mbamba utasigucula lesimo 

futsi uyanakekela lonkhe luhlobo lwetidzingeko.  Fundzisa bantfu kuthandaza kuze nabo batekwati 

emandla aNkhulunkhulu. 

6. Kwaba nemphumela.  Lendvodzana yavuswa ekufeni. Kufanele sibe netitselo temsebenti wetfu.  

Nangabe ufuna kusita, cala ngetintfo letincane longakhona kutenta melula. Nawutfola imphumelelo, 

bantfu bayatfokota, futsi bantfu labanyenti babese bayashisekela kukubambisa. Laphoke utase uyakhona 

kwenta tintfo letinyenti letilukhuni.  

7. Nkhulunkhulu wakhatimuliswa. Ekugcineni inkhatimulo kumele ibuyele kuNkhulunkhulu.  Yenta 

siciniseko kutsi ngasonkhe sikhatsi nawucedza kwenta lokutsite nguNkhulunkhulu lodvunyiswako.   

 

Indzaba Yamake Nicole 
Kulawula KwaThishela: Hlephula lendzaba ngaphambi kwekuya etigungwini letincane. 

 

Make Nicole uhlala kulela lase Congo (DRC). Wenela kuba yincenye lengenele lucecesho lwaka TCT, Make Nicole 

wativela ahloleleka kwenta lucwaningo endzaweni yakhe afuna kwati kutsi bafelokati nebantfwababo baphila 

njani Kulommango. Bafelokati abemukeleki kahle emmangweni futsi bête tindlela tekwakha imali yekutiphilisa. 

Kuteke futsi indvodza lengabakhulumela, Bahlala ngekuhlukubetwa ngulabanye nje. Labanengi baphila imphilo 

lenebungoti kanye nekutsengisa ngemtimba kuze batfole kudla. Asabavakashela labafati make Nicole, watfola 

kutsi labanengi bantfwana bebangafundzi ngobe bebangakhoni kubhadala imali yesikolo.  Watfola wasondzelela 

bafelokati labalishumi labeswele kakhulu.  Sebabobonkhe bebanebantfwana labamashumi lamane.  

 

Make Nicole wacala ngekufundzisa lesigungu sebafelokati kwakha insipho. Lisontfo lakhe latsatsa umnikelo kuze 

baboleke labafati imali batokhona kutsenga loko lokwakudzingeka ekwakheni insipho.  Lomsebenti wekwakha 

nekutsengisa insipho wabenta bakhona kuhlukaniselana imali yekutsenga tidzingeko letifana nekudla. Kepha loko 

azange kumenetise make Nicole.  Abefuna kutfola indlela yekutsi bantfwana balabafelokati baye esikolweni.  

Kutfola imali yekubhala sikolo, wacala ingadzi yekulima batsengise titfombo — kutihlanyela nekutinakekela tize 

tilunge titsengiswe ngemali lengu $1 sitfombo.  Wacasha indvodza leyayingeva etindlebeni futsi asimungulu, 

nebantfu labasha belisontfo lakhe nabo bebasebenta kutfola timbhasha. Wafundzisa lensha kulima bhanana, 

ngelusito lwabo, bakhona kuhlanye tihlahla tabhanana tabangu 50 endzaweni yelisontfo lakhe. Lengadzi 

yetitfombo kanye nale nsimu yetihlahla tabhanana bakhona kwakha inzuzo leyenele kubhadalela bonkhe 

bantfwana balabafelokati.  

 

 

KUBHUNGA KWESIGUNGU LESINCANE 

● Uyiletsa njani make Nicole ingucuko emmangweni wakhe? 

● Ukhona yini lomatiko lowenta lokufanako memmangweni wakho?  

● Lena yintfo isontfo lakho lelingakhona yini kukwenta? How kanjani? 

 

SIBUYISE UMBIKO 

Kulawula KwaThishela:  Umangabe tigungu setiniketile timphendvulo, chubekela kunawa emaphuzu lalandzelako.  

 

Tifundvo lesingatifundza kuMake Nicole: 

o Kufanele sibe nenhlitiyo yekusita bantfu siphindze sivume kutinikele kwenta loko. 

o Kufanele sitinikete sikhatsi sekwakha budlelwane nebantfu labadzinga lusito emmangweni 

wetfu. Kufanele sibavakashele njalonjalo kwenta basetsembe bantfu.  

o Kufanele sibalalele bantfu. Bantfu labanyenti lababhekene nebulukhuni bafuna kutivela kutsi 

bantfu bayabanakekela futsi bayabatsandza. Nangabe bativela banakekelwa lapho kutaba 

melula kwemukela tecwayiso. Asente siciniseko kutsi asibi nemcondvo wekubehlulela kepha 



 

 

asibe nemcondvo wekubasita. Nabantfu bativela ubehlulela, baye bangakujabuleli 

kukubhobokela.  

o Kufanele sivete imicondvo kusita bantfu babone tindlela letinsha tekwenta tintfo. Esikhatsini 

lesinengi bantfu abati kutsi bangatishintja njani timphilo tabo. Labeswele baye bativele engatsi 

bangeke bakhone kugucula simo sabo bese baphelwelwa litsemba kwetama imphilo leyehlukile. 

Badzinga umuntfu longasentisana nabo abanikete imibono kutsi bangaletsa njani ingucuko 

etimphilweni tabo.   

o Kufanele sifune kusebenta kuze lemicondvo yenteke. Make Nicole wambandzakanya lisontfo 

lakhe, wafundzisa kwakha insipho, wahlanyela titfombo, wacecesha nebantfu labasha. Akazange 

nje atjele bantfu kutsi abente; bekasebenta kanye nabo kubasita kutsi bacale.  

o Yemukela kucala kancane. Kwakha insipho akuzange kuhlangabete tonkhe tidzingeko noma 

kunikete lonkhe lusito labafelokati bebaludzingile.  Kepha kwaba sicalo sengucuko lenkhulu.  

Kulokunye siyadzinga kutsatsa sinyatselo ngesinyatselo lilanga nelilanga kusita bantfu. 

Ungambeki kutsi bantfu bente ingucuko lenkhulu masinyane. Banikete tinyatselo letimelula 

bacale ngato, lokungaba melula kutenta bativele baphumelela.  Bantfu baze baphumelela 

etintfweni letincane, bayaphokophelela kwetama lokukhulu.  

o Ingucuko itsatsa sikhatsi. Letindzaba leti nje tenteka ngekuhamba kwesikhatsi. 

 

Sigungu Sekusita 

Kulesinye sikhatsi akusiko melula kucabanga imicondvo yekusita bantfu. Lenye indlela yekutfola imicondvo 

leyehlukene kutsi kucalwe sigungu sekusita.  Lesi kungaba sigungu sebantfu labahlangana kanye ngeliviki ngobe 

banenjongo yekusita bantfu. Bangathandazela ndzawonye labantfu lababasitako ngamonye bese baveta tindzawo 

baphokhona badzinga imibono lengasita kuletsa ingucuko.  Ngekubambisana lesigungu singacabanga imicondvo 

leyehlukene kancono kune muntfu munye.  Ningakhohlwa kucela Nkhulunkhulu aniphe inhlakanipho.  

 

KUBHUNGA KWESIGUNGU LESINCANE 

Cabanga ngalesitfombe semndeni losekucaleni kwesifundvo.  Cabanga tindlela lesingasita ngato kutsi bashintje 

kulesimo labakuso babesesitfombeni Nkhulunkhulu lahlelele timphilo tabo kutsi tibe kuso.   

 

Siphetfo 
KUBHUNGA KWESIGUNGU LESIKHULU 

Fundza Tihlabelelo 139:14-17. 

Etikhatsini letinengi kumelula kukholwa kutsi limuva letfu liyinkhomba kutsi likusasa letfu litakuba njani.  

Umangabe sitelwe seswele, siyokweswela njalonjalo; umangabe sitelwe balimi natsi siyoba balimi. Kephake, 

Nkhulunkhulu uneluhlelo ngemphilo yakho. Udalwe ngekucophelela lokusetulu. Nkhulunkhulu ukunikete 

emakono nesimilo lafuna kutsi ubenaso waphindze wakubeka emndenini yena lafuna utalwe kiwo.  Nkhulunkhulu 

ufuna usebentise loko lakunikete kona kuletsa ingucuko.  Ngamunye wenu angayiletsa ingucuko kuleso simo 

lombekene naso, noma kusemndenini, kulabanye bantfu, nomake emmangweni wakho. Nkhulunkhulu 

angakubitela kutsi uletse ingucuko esontfweni lakho, esigondzini sakho, futsi naseveni lakho jikelele.  

 

Kubuketa neKwenta 
Buketa bese uyathandaza nganayi imibuto: 

●  Ngubani longamsita?  Yini intfo longayenta? 

● Ungafisa yini kuba yincenye yesigungu sekusita? 

 

Kulawula KwaThishela: Lesigungu saze Saba nesikhatsi sekuthandaza, cela kubonana ngelikhefu lelilandzelako 

nalabo labanesifiso kungenela sigungu sekusita. Basite behlukane tigungu letakhiwa ngu 4-8 bese ubakhutsata 

bahlele kutsi bangahlangana nini. Bachazele kutsi, ekuhlanganeni kwabo kwekucala, abakhetse ngamunye 

umuntfu labafuna kum’sita. Cala ngekuvakashela labobantfu. Thandazelanani— kutsi Nkhulunkhulu asite asite 



 

 

labobantfu lenibavakashelako. Ekuhlanganeni kwesibili, yetfulani umbiko kutsi loluvakasho luhambe njani nekutsi 

ngutiphi tidzingeko lenitibonile; bonisanani imicondvo yekusita. Njengesigungu, celani inhlakanipho 

kuNkhulunkhulu niphindze nisebentise bungcweti laniphe bana kucabanga tindlela tekusita.  Khumbula, ningetami 

kwenta konkhe ngesikhatsi sinye.  Khetsani nje indzawana lencane nicale ngekusita kiyo.   



 

 

Sifundvo 4: Kunengi Nkhulunkhulu Lasiphe 

Kona 
 

Ingcikitsi Mcondvo 

 Asinakeni konkhe Nkhulunkhulu lasiphe kona. 

 

Lesitakusebentisa  

1. Insita Titfombe: Singeniso senkhulumo yalohhebulako  

2. Insita titfombe: Tizatfu letetayelekile umdlalo 

3. Insita Titfombe: 2-5 (sets) wemaphepa Titfombe Tengcebo (24 wetitfombe kuset) 

 

Singeniso 
KUSEBENTA KWESIGUNGU LESIKHULU - LOKHULUMA YEDVWA 

Kulawula KwaThishela:  Kubafundzi cela abemunye atilungiselele kufundza lenkhulumo lelandzelako INSITA 

TITFOMBE kuhhebula.  

  

Likholwa linesikhatsi salo sekuthandaza ufundza kuMatewu 25:14-30.  Macedze utsi,  

 

‘Ngifisa kube ngimi lesisebenti lesaniketwa 5 wemakhono! Kepha ngisivela buhlungu lesisebenti lesanikwa likhono 

linye.  Ngicabanga kutsi iNkhosi yaba lukhuni kuye! Well kepha ke, akusiyo indzaba yami ngobe angicabangi kutsi 

kukhona likhono lenginalo noma sipho lesitsiteni lengingakhonta Nkhulunkhulu ngaso ngimsebentele. Ngephandle 

kwaloko, ngeswele kakhulu mine! Ecinisweni kute mine lengingam’sita ngobe nginetidzingeko letinyenti kakhulu 

kwamine.  Maye Nkhosi, ngiyacela ungisite ungiphe emakhono abembalwa kuwasebentisa…’ 

 

● Yini lokubonako kulenkhulumo mdlalo?   

● Lomzalwane loweswele utsini?    

● Kungiko yini loku lakucabangako?   

● Kwentiwa yini acabange ngalendlela? 

 

Kudadisha Libhayibheli 

KUBHUNGA KWESIGUNGU LESINCANE 

Fundza Matewu 25:14-30. 

 

Emavesi 16-18 

● Tentani tisebenti ngalamakhono?      

● Ngusiphi sisebenti longatifananisa naso emkhatsini waleti letasebentisa emakhono nalesi lesafihla 

likhono? 

Emavesi 19-23 

●  Yentanjani iNkhosi nayibuya?  

●  Watsini kulaba labandzisa emakhono abo? 

Emavesi 24-28 

●  Kwaba yini inkhinga yesisebenti lesafihla likhono laso? 

●  Yatsini iNkhosi kuye?   

●  Ucabanga kutsi kwentiwa yini emakholwa angawasebentisi emakhono awo? 

●  Yini lesingayenta? 

 



 

 

SIBUYISE UMBIKO 

 

 

Kuncoba Tizatfu Lesinato 
KUBHUNGA KWESIGUNGU LESIKHULU – LIHLAHLA NGELAMDLALO LETIZATFU LETETEYELEKILE 

Kulawula KwaThishela: Cela labasihlanu batinikele/ bavolontiye. Onkhe lamavolontiya akafundze INSITA 

TITFOMBE tizatfu letetayelekile. 

 

Umuntfu Lomdzala: ‘Maye, ngiyafisa kube mane ngiseselijaha. Ngabe ngisenemandla ekukhonta iNkhosi 

ngemakhono ami. Kepha nyalo sengiguge kakhulu futsi sengikhatsele.’  

Umuntfu Lomusha: ‘Maye, Ngiyafisa kube mane ngimdzala. Ngabe ngineligalelo lelikhulu, Bengitawuhola 

bantfu ngemakhono ami bakhonte iNkhosi.  Kulukhuni kwanyalo ngobe ngisesemncane.’  

Somabhizinisi: ‘Maye, Ngiyafisa kubemane nginesikhatsi lesanele. ‘Ngihlala ngiphishanekile ngemsebenti 

wami kangangekutsi angisitfoli sikhatsi sekusita labanye bantfu.’  

Longakafundzi: ‘Maye, Ngiyafisa kubemane ngafundza kancono.  Angati lutfo ngetembhalo.  Ngumfundisi 

kuphela longasita labanye ngobe yena waya esikolweni selibhayibheli.’  

Loweswele: ‘Maye, Ngiyafisa kubemane nginemali lenengi. Bengitamukhonta mbamba Nkhulunkhulu. 

Ngeswele kakhulu kwanyalo kutsi bengingasita lomunye ngephandle kwami.’ 

 

 KUBHUNGA KWESIGUNGU LESINCANE 

● Ngutiphi taletizatfu lovamise kutiva esontfweni lakho? 

● Ngutiphi taletizatfu wena lowake watisho? 

● Kwaba ngusiphi sizatfu selesisebenti lesafihla likhono laso? (Inkhosi yami inelulaka; bekesaba kutsi 

utakwenta liphutsa.) 

● Semukeleka yini lesizatfu eNkhosini yakhe? (Cha) 

● Ucabanga kutsi tizatfu tetfu tiyemukeleka yini kuNkhulunkhulu? 

● Singenta njani kuncoba letizatfu? 

 

Kufanele Sicale Kubona Konkhe Loku Nkhulunkhlu Lasiphe Kona 
KUBHUNGA KWESIGUNGU LESIKHULU 

Esikhatsini lesinengi silalela emanga aSathane sikholwe kutsi kasinalutfo. Sitimatanisa nalabanye sikhone kubona 

loko lesingenako.  Lamuhla sitawuphindze sibukete konkhe loko Nkhulunkhulu lasiphe kona. 

Kusisita sicabange kancono, sitawunaka luhla lolutsatfu:  Indalo-Yangekhatsi, Indalo – Yangephandle, kanye 

nakuMoya.  

1.  Indalo – Yangekhatsi  kushiwo tonkhe letipho nemakhono Nkhulunkhulu lasiphe wona.  Sibonelo nje:  

Likhono lekukhuluma, likhono lekutsatsa tincumo, likhono lekupheka, kanye nelikhono lekubasa umlilo. 

2. Indalo – Yangephandle   kushiwo yonkhe lengcebo Nkhulunkhulu lakunikete yona emmangweni wakho. 

Sibonelo:  emanti, emhlaba, lilanga, kanye netikolo. 

3. Kwakumoya   kushiwo kutotonkhe letintfo lesinato ngenca yebudlelwane betfu naNkhulunkhulu.  

Sibonelo:  imimmangaliso, umthandazo, kanye nemandla aNkhulunkhulu. 

 

Kulawula KwaThishela: Yenta siciniseko kutsi bafundzi bayacondzisisa umehluko emkhatsisini waloluhla lolutsatfu 

ungakendluleli kulomsenti lolandzelako.  

 

KUSEBENTA KWESIGUNGU LESINCANE 

Kulawula KwaThishela: Yehlukanisa bafundzi babetigungubese ubaniketa   TINSITA TITFOMBE Titfombe Mnotfo.  

Kufanele Sigungu ngasinye: 

 Tihlelembise letitfombe mnotfo tibe ticheme letimbili: 

1. Umnotfo leninawo emmangweni wenu 



 

 

2. Umnotfo leningenawo emmangweni wenu 

Cabanga lokunye kubesihlanu (5) leninako emmangweni.  Kubhaleni ephepheni. (Bakhumbute banake loluhla 

lolutsatfu (3) lesikhulume ngalo.) Ngabe tonkhe tigungu tinawo umnotfo ‘asinawo’ kulesitaki?  

 

Noma kumelula kutivela ngatsi asinalutfo, liciniso kutsi Nkhulunkhulu usibusisile.  Usiphe lokunyenti kakhulu.  

Kunekutsi sicabange loko lesingenako, kufanele sisebentise loko Nkhulunkhulu lasiphe kona.   

 

 Phindza ufundze Matewu 25:20-23. 

● Kwentekani nasisebentisa loko Nkhulunkhulu lasiphe kona? (Uyajabula Nkhulunkhulu. Asiphe 

lokunyenti.) 

● Engabe sisebentisa konkhe yini loko Nkhulunkhulu lasiphe kona?  

● Singaba ncono kanjani ekusebentiseni konkhe loko Nkhulunkhulu lasiphe kona? 

 

 Balimi 
KUBHUNGA KWESIGUNGU LESIKHULU 

Lengcebo lesinayo ngephandle kwetfu ibaluleke kakhulu kunalengcebo lesinayo ngekhatsi kwetfu. Njengema 

Khrestu siphindze sinake ingcebo yakaMoya kutsi imcoka kakhulu ngobe ngiyo leyandzisa ingcebo yendalo . 

 

 Fundza lendzaba lelandzelako: 1 

EConstanza, lokusihlenge kulema Caribbean, umhlabatsi ufundzile. 

Kunemanti lamanyenti nesimo selitulu singulesihle imphela ekulimeni. 

Ngemuva kwemphi yemhlaba yesibili (2), Sive semaJaphani lesabalekela 

bulukhuni eveni labo sefike sahlala kulendzawo. Batsi nabefika, bebangena 

lutfo—bebanaleto mphahla bebatembetse nje kuphela. Baphila emkhatsini 

wetakhamiti kulendzawo balima kanye nabo.  Totimbili letive beteswele 

kakhulu basokola ekuphileni kwabo.  Kwatsi nakuphela iminyaka lengu 20 

balimi bema Japhani bese bacebile.  Bese banaletinkhulu, tindlu letinhle.  

Noko, labalimi bendzawo besolo badvonsa kalukhuni emphilweni beswele 

basokola kulima batfole kudla lokwanele.   

●  Bekwenteka njani loku?   

●  Bekubangwa yini?  

 

Balimi baletive tombili bebanemnotfo lofanako— ingcebo yangephandle.  Umehluko kwaba yimicondvo yabo, 

their inside resources ingcebo yangekhatsi. EmaJaphani akholelwa kutsi kufanele asebente ngekutimisela sonkhe 

sikhatsi noma tintfo timetima nekutsi akufanele uphelelwe ngemandla. Balimi bendzawo bakholelwa kutsi vele 

timphilo tabo tingeke tigucuke.  Bakholelwa kutsi njengobe bobabe babo nabokhokho babo bebahlupheka, vele 

nabo batawuhlupheka.  Azange betame kugucula bulukhuni, ngobe bebakholwa kutsi buphuya sabelo sabo.   

 

● Bekumcoka kanganani indlela labantfu bebacabanga ngayo?  Kukuluphi luhla ‘kucabanga’ ngekhatsi? 

●  Yini lesikufundzako kulendzaba? 

 

Kulawula KwaThishela: Sita bafundzi bacondze kutsi bekungumhlaba munye lofanako.   Umehluko kwaba 

tinkholelo nemicondvo.  Akusiko kutsi lama Japhani bekanengcebo yendalo- yangephandle lencono kepha 

beyifanana neyebalimi bendzawo.  Ligunya emaJaphani abenalo kutsi bekanengcebo wendalo- yangekhatsi 

lencono. Natsi singaba nengcebo yendalo- yangekhatsi lekahle umangabe singasebentisa livi laNkhulunkhulu 

kusita kucabanga kwetfu nenkholelo yetfu.  

 
1 



 

 

 

Kubuketa kanye nekwenta 
Cabanga uphindze uthandaze ngaloko Nkhulunkhulu lakuphe kona.  Naka tonkhe letitfombe betikhona ‘kuletitaki 

Tetingcebo’, umfanekiso wemathalente, nakule ndzaba yebalimi. Thandaza ucele Nkhulunkhulu akusite ubone 

yonkhe lengcebo lakuphe yona nekutsi ukhone kuyisebentisela inkhatimulo yakhe.



 

 

Sifundvo 5: Sathane Ngumcambi Manga  
 

 Indzikitsi Mcondvo 

Sathane enemanga nasesigabeni tetintfo letitisekelo tetinkholo tetfu fana netintfo letinjenge msebenti, 

letsemba, buntfu, kanye nendalo.  Emanga akhe asenta siphuye.   

 

 Lesitakudzinga 

1. Insita Titfombe:  Titfombe Temanga – 8 

2. Tintfo Letincane tekubekisa—njengemacembe, emabhontjisi, ematje lamancane , noma tintsi tekuhlohla 

ematinyo— kubeka titfombe temanga 

 

Singeniso 
Ukhona yini lowake wakutjela emanga?  Wawakholwa yini? Kwentekani?  Kwabumisa njani loko budlelwane 

bakho nalowo muntfu? (Labambalwa abasihlephulele singakachubeki. Ungafuna nawe kufakaza ngendzaba lapho 

khona wakholwa emanga kuhamba nekwenta kwakho kwalawulwa ng’lawo manga.) Emanga angasiphatamisa 

kakhulu!  Nasikholwa emanga sente ngekulawulwa ngiwo, Sigcina sitisola ngaloko lesikwentile.  Akesibuke kutsi 

libhayibheli litsini emanga angasilimata kanjani.  

 

 KUBHUNGA KWESIGUNGU LESIKHULU 

 Fundza Johane 8:44. 

● Lelivesi limchaza njani Sathane? (Ngumbulali, alikho liciniso kuye, ngumcambi manga, nguyise wemanga.) 

● Ngutiphi letinye tetibonelo temanga Sathane lawacambako?   

● Emanga aSathane ayasiniketa yini inkhanga lamuhla? 

 

Sathane ungumcambi manga! Kepha Tihlabelelo 119: 160 usitjela kutsi nga Nkhulunkhulu, ‘Onkhe emavi okho 

acinisile.  Yonkhe imitsetfo yakho yekulunga imile phakadze.’  

 

Livi laSimakadze liliciniso kutsi singaletsemba njalonjalo.  Noko, Sathane unguyise wemanga. Kusukela ekucaleni 

wacamba emanga futsi uyachubeka nekukhuluma emanga nalamuhla.  Sathane ufuna kutsi seswele futsi silambe. 

Uyati kutsi umangabe silandzela timiso taNkhulunkhulu sitawubusiswa nguye Nkhulunkhulu. Akafunike loko kutsi 

kwentake, ngakoke usitjela emanga.   

 

Hloboluni Lwemanga Sathane Lawakhulumako? 
KUSEBENTA KWESIGUNGU LESIKHULU 

Sathane usitjela emanga ngetindlela letinyenti.  Lamuhla sitawubuketa lamanye alamanga lawashoko kusigcina 

singulabeswele. 

 

Kulawula KwaThishela: Buka tonkhe letitfombe temanga. Kulawula KwaThishela: Yendlala phansi esiyilweni 

tonkhe TINSITA TITFOMBE tetitfombe temanga (nomeke utinamatsisele elubondzeni). Yenta siciniseko kutsi 

bafundzi bayawacondza lamanga.  Ungalikhulumisi liciniso kwanyalo.  Saleke ucela bafundzi bafake kwekubekisa 

(emacembe, emabhontjisi, tintsi tekuhlokohla ematinyo, ematje lamancane.. noma babekise leliphepha ngepheni) 

kuwo onkhe lamanga ngamanye lavamile emimmangweni yabo .   

 

 

 

 

 

 



 

 

Emanga Sathane Lawashoko Liciniso laNkhulunkhulu 

Kusebenta 

kusicalekiso 

nemtfwalo 

lowesindzako.   

Kukahle 

kusebenta 

kancane 

noma utsi 

uyasebenta. 

 

 

Sidalelwe Kutsi sisebente; Adamu wasebenta 

ngaphambi kwekuwa (Genesisi 2:15). Kusebenta 

kuyincenye yekuhlonipheka kwetfu nendlela 

lesingaKhatimulisa Nkhulunkhulu ngayo (Kubase 

Efesu 4:28,  KubaseKholose 3:23  

Satalwa 

seswele, 

futsi 

sitakufa 

seswele. 

 

 

 

 

 

Nkhulunkhulu utasibusisa nangabe simtfobela 

(Dutheronomi 30:15-16, Johane 14:23).  

Seswele kakhulu 

kangangekutsi 

akukafaneli 

siphane. Bantfu 

labanye ngabo 

lokufanele 

basiphe. 

 

 

Nalabeswele kakhulu abangakhishwa 

ekunikeleni. (Mako 12:41-44, 1 Emakhosi 17:7-

14). Bazalwane baseMasedoniya (Bantfu 

bebeswele lolokucakile) banikela ngesikhatsi 

saPawula (KubaseRoma 15:26). Encwadzini 

yaMalakhi Nkhulunkhulu utjela bantfu kutsi 

abakabusiseki ngobe abamubeki embili yena. 

Ubatjela kutsi asebamulinge babone kutsi 

kutakwentekani nangabe bacalakunikela 

njengobe abayalile (Malachi 3:8-12).  Kufanele 

siphane noma sinikele, sinikela kukhombisa kutsi 

siyamatisa Nkhulunkhulu njengemtfombo 

wakokonkhe lesinako futsi lofisile kuchubeka 

anetetele tobkhe tidzingeko tetfu. 

Nkhulunkhulu unaka tidzingeko tamoya kuphela. 

 

 

 

 

 

Nkhulunkhulu unaka tonkhe tinkhalo tekuphila 

(1KubaseKhorinthe 10:31). Tonkhe tintfo 

tephuka ekuweni (baseRoma 8:22), Ngako ufuna 

kubuyisana natotonkhe tinkhalo tekuphila 

kwetfu (KubaseKholose1:19-20). 

Nkhulunkhulu ufuna sivangele bomakhelwane 

betfu nje kuphela — akukadzingeki kutsi 

sinakekele tidzingeko tabo tenyama.  

Nkhulunkhulu usiyalile kutsi sibatsandze 

bomakhelwane betfu. Nakachaza imvu nembuti, 

usikhumbuta kutsi lutsandvo kuphana ngekudla, 

emanti, kanye nendzawo yekuhlala (Matewu 

25:31-46). Nakabutwa kutsi bobani 



 

 

 bomakhelwane betfu, Jesu wabacocela indzaba 

yeMsamariya lolungile ahlangana nesihambi 

lesasibimele emgwacweni wasisita wasinakekela 

(Luka 10:25-37). 

Ngeke sikwati kugucula timphilo tetfu 

ngaphandle kubekhona losipha imali. 

Nkhulunkhulu sewavele wasibusisa. Kufanele 

sivule emehlo etfu sibone konkhe loko 

Nkhulunkhulu lase avele wasipha kona bese 

siyacala siyakusebentisa (2 Emakhosi 4:1-2).  

Sisasebentisa loko Nkhulunkhulu lasiphe kona 

sibusise labanye, Laphoke utase uyasibusisa 

(Matewu 25:14-30). KuMujula 2 sakhuluma nga 

Make. Lee, lobekasita bantfu ngekubanika 

imibono.  Lamuhla siva ngendlela ya make Nicole 

yekusita bafelokati. Letindzaba tisikhumbuta 

kutsi timali akusiyo indlela lemcokwa kakhulu 

yekuletsa ingucuko (tihlabelelo 119:72). 

Labanye 

bantfu 

bancono 

kunalabanye. 

Tsine kasisiko 

mcoka. 

 

 

Sonkhe sakhiwe nguNkhulunkhulu ngendlela 

leyesabekako nale mangalisako (Tihlabelelo 

139:13-16), futsi sonkhe uyasitsandza 

Nkhulunkhulu waze watfumela indvodzana 

yakhe kutsi ite kutosifela. Abekho bantfu 

labaphakeme nalabaphansi eMbusweni weLizulu 

(Kubase Galathiya 3:26-28). Usidalile ngamunye 

wetfu ngendlela layifunako yena futsi unenjongo 

lebalulekile yetfu sonkhe ngamunye (kubase 

eFesu 2:10). 

Indzaba 

yelivangeli 

ineligalelo 

kamoya 

nje 

kuphela. 

 

 

Jesu wafela kubuyisana kwemuntfu 

naNkhulunkhulu kototonkhe tinhlangotsi 

tekuphila, hhayi nje kuphela tindzaba takomoya 

(kubase Kholose 1:19-20, 1 Khorinte 10:31). 

 

●  Cabanga lamanye futsi emanga lamanye lamabili Sathane lasitjela wona? (Wabhale emaphepheni 

lamabili lahlobile.) 

 

 

KUSEBENTA KWESIGUNGU LESINCANE 

Kulawula KwaThishela: Hlukanisa bafundzi babe tigungu letingu 3-4.  Niketa tigungu titfombe temanga tiba 1-2 

bese ubatjela lamavesi labhalwe kuloluhlangotsi lweliciniso kulelithebula lelingetulu. Banikete imizuzu lembalwa 

kuze babuke lamavesi bese ubatjela kutsi yini liciniso laNkhulunkhulu ngalawo manga.  

 

SILETSENI UMBIKO 



 

 

 Kulawula KwaThishela: Umangabe kukhona kulamaciniso ethebulini ngetulu letingakafinyeleli kuwo letigungu 

lesincane, yenta siciniseko kutsi uyawaveta.  

 

Siphetfu 
 Sesibonile kutsi Sathane usitjela emanga ngetintfo letinyenti.  Emanga akhe aletsa kwephuka kwebudlelwaneni 

betfu naNkhulunkhulu, labanye bantfu, kanye nemvelo.  Emanga akhe asenta sihlupheke.  Kepha livi laSimakadze 

licinisile! Esifundvweni lesilandzelako, sitawubuka liciniso laSimakadze sibuke kutsi liciniso lingasikhulula kanjani 

kuze sitfole tibusiso taNkhulunkhulu. 

 

  



 

 

 Sifundvo 6: Liciniso laNkhulunkhulu 

Liyasikhulula 
Ingcikitsi Mcondvo 

1. Njengema Khrestu kufanele silati liciniso ngobe liciniso litasikhulula emangeni aSathane.   

2. Liciniso laNkhulunkhulu lingasenta sichakaze kuto tonkhe tinhlangotsi tekuphila kwetfu. 

 

Lesikudzingako 

3.  Insita Titfombe: Titfombe Temanga - 8 

 

 

ligalelo Lemanga ASathane 
KUBHUNGA KWESIGUNGU LESIKHULU 

Esifundvweni setfu sekugcina, sitfole emanga lamanyenti Sathane lasitjela wona.  Emanga aSathane angaba 

neligalelo lelikhulu etimphilweni tetfu.   

 

Fundza lendzaba lelandzelako:  

Etindzaweni letinyenti lesisebente kito, bantfu kudzinge baye emfuleni kuyewukha emanti.  Kuye ngaloyo 

mmango, Bahamba ema khilometha langemabanga (kilometer) langu 5. Bebaneliphupho lekuba nemanti 

emmangweni wabo; bebahlangana bathandaze kutsi Nkhulunkhulu abaphe emanti, Kepha ayikho inhlangano 

leyake yeta kubagubhela ingwedlo. Ngako bachubeka bawakha emfuleni.  

 

Ngalomunye umnyaka lelinye lisontfo belibuka udvwebo walendzawo yabo lowawudvwetjwe ephepheni 

(labebawudvwebe ku Mojula 3) bativela engatsi Nkhulunkhulu abebashisekela kutsi bagubhe babone kutsi 

bebangeke yini bahlangane nemanti. Ngako bagubha.  Belishisa, ngako umuntfu bekakhona kugubha imizuzu 

lengu 15 kuphela aphume kungene lomunye.  Kepha ngelusita kwebantfu labangu 20- 30, kute abetivela 

agongonyeka noma kukhona longumtfwalo emkhatsini wabo.  Latsi lingakashoni, bawatfola emanti. Batimangala!  

Evikini lelilandzelako bagubha lesinye sicombo. Bonkhe bantfu bebasebenta imizuzu lengu 15 ngamunye, 

ngelilanga nje, umtfombo wavela.  

 

Leminye imimmango yeva kutsi kwentekeni nayo yacala yagubha ticombo.  Nabo batfola emanti.  Kungulamuhla 

kuneticombo letingetulu Kwa 200 kulommango, Letinyenti tato emasontfo besolo titfutfukiswa eminyakeni 

nakatfola timali.  

 

Seyiminyaka— netitukulwane — labantfu bafuna ticombo.  Bese batithandazele ticobho.  Kepha sicobho Saba 

ngumsebenti welilanga linye nje. Yini leyayibavimba kutsi babe nemanti?  Bekungesilo kutsi abakhoni; batsi 

ngekutincumela kugubha sicombo bawatfola nje melula emanti. Bekungesiko kutsi bayavilapha; bekubantfu- 

labakhutsele. Bekutinkholo tabo nje. Bebakholwa ngalokujulile kutsi sicobho singagutjwa bantfu labachamuka 

khashane labanemakhono nemishina lemikhulu.  Ngako kwaba titukulwane netitukulwane solo balindze kuba 

nesicombo, ekubeni sisombululo sasiselilanga linye nje.  

● Tinkholelo letingesito tabagcilata njani labantfu?  

o  Abazange bagubhe ticobho kepha bebahamba baye khashane kuyewukha emanti 

●  Yaletfwa yini lengucuko?  

o  Kuphokophelela kutfobela Nkhulunkhulu.  

 



 

 

Kulawula KwaThishela:  Sita bafundzi babone kutsi nguNkhulunkhlu lowabatjela kutsi bagubhe—bekungesiyo 

intfo beyitakwenteka. Kwadzinga batfobe ngaphambi kwekugucuka kwetinkholelo tabo.  Kwabakulalela 

Nkhulunkhulu nekumtfobela lokwenta emanga ancotjwe yase imimmango iyakhululwa.  

 

 

Ase ubuke ngasinye sitfombe semanga.  Ngamanye emanga, Cabanga umehluko emkhatsisini wemuntfu lokholwa 

emanga nemuntfu lokholwa liciniso laNkhulunkhulu.  Sibonelo, kwekucala (1) – umsebenti usicalekiso. Nangabe 

kukhona lokholelwa kutsi umsebenti usicalekiso lowo muntfu angeke asebente ngekutimisela.  Baze baba nekudla 

lokwanele kwangalelo langa bayayekela kusebenta.  Bangeke bakujabulele kusebenta futsi bayohlale babuka 

tindlela tekudoja umsebenti ngayoyonkhe indlela. Kepha, nangabe umuntfu akholelwa kutsi umsebenti uyincenye 

leyenta sihlonipheke futsi wenta sikhone kukhatimulisa Nkhulunkhulu, lapho bayosebenta ngekutimisela. 

Ngekumsebenti batimisele kwabo bayotikhandza banenzuzo lenkhulu.  Bayotikhandza babeketela noma kulukhuni 

bangeke basheshe baphelelwe ngemandla.   

 

KUBHUNGA KWESIGUNGU LESINCANE 

Buketa lamanga ngamanye bese nikhulumisa bungoti bawo kanye neligalelo lekukholelwa ecinisweni.   

 EMANGA  BUNGOTI 

BEKUKHOLWA 

EMANGA 

LICINISO  LIGALELO LEKUKHOLWA 

LICINISO LANKHULUNKHULU 

Usebenta kusicalekiso. 

Kukahle kusebenta 

kancane. 

Angeke sisebente 

ngekutimisela.   

Umsebenti yincenye 

yekuhlonipheka kwetfu 

futsi kulenye indlela 

lesikhatimulisa 

Nkhulunkhulu ngayo. 

Sisebenta ngekutimisela, 

asiphelelwa ngemandla, futsi 

sibanekuwuphatsa kahle 

umsebenti. Loku kusenta sibe 

nenzuzo lenyenti. 

Sitelwe seswele, 

Sitakufa solo seswele. 

Angeke sente taba 

bekugucuka.  

Nkhulunkhulu utasibusisa 

nangabe sim’tfobela. 

Sikhatsalela kutfobela 

Nkhulunkhulu futsi sibusiseke. 

Seswele kakhulu 

kangangekutsi 

akudzingeki siphane 

noma sinikele.  

Labanye bantfu 

kufanele kube ngabo 

labapha banikelele 

tsine. 

Singeke sinikele. 

Kweshumi kutawuba 

phansi. Siyobheka 

labachamuka 

ngephandle kutsi bête 

kutosipha siphindze 

sibe nemcondvo 

wekucela. Kute 

lokutakwenteka sibe 

solo silindzile 

Kufanele siphane futsi 

sinikele, simatise 

Nkhulunkhulu njengaloyo 

losiphe konkhe loko 

lesinako futsi lofise 

kusinika konkhe 

lesikudzingile. 

Sitawubona kutsi ingcebo 

yetfu akusiyo nje imali 

kuphela. Sitakwenta 

imihlatjelo siphindze sinikele 

umasifuna kubona tintfo 

tenteka. 

Nkhulunkhulu 

unendzaba-

ukhatsalela nje tintfo 

tamoya kuphela. 

Singeke sitinake letinye 

tintfo— umsebenti, 

umndeni, imphilo 

yemitimba, 

tingcinamba letikhona 

emmangweni—sinake 

nje kuthandaza, 

tinshumayelo, 

nalokunye kwamoya. 

Nkhulunkhulu unendzaba 

natotonkhe tinhlangotsi 

tekuphila kwetfu. 

Sitawuhlala sifuna kwati 

intsandvo yakhe ngemisebenti 

yetfu, imindeni, kuphila 

kwetfu,  kanye nemimmango. 

Sisamutfobela, tonkhe 

tinhlangotsi tikuphila titaba 

njengobe Nkhulunkhulu 

ahlelile. Labanye batawubona 

buhle betimphilo tetfu bese 

bafuna kufanana natsi.  

Nkhulunkhulu ufuna 

sivangele 

bomakhelwane 

betfu—akudzingi 

Sitawushumayela 

livangeli kepha angeke 

sihlangabetane 

netidzingeko tabo 

Nkhulunkhulu usiyale 

kutsi sibatsandze 

bomakhelwane betfu. 

Sitohlangabetana netigcingeko 

tenyama. Bantfu batativela 

lutsandvo lwaNkhulunkhulu 



 

 

sinakekele tidzingeko 

tabo tenyama. 

tenyama. Sitabatjela 

bantfu kutsi 

Nkhulunkhulu 

uyabatsandza, kepha 

empheleni bangeke 

basikholwe. 

sebe bayavulekela kuva 

livangeli laNkhulunkhulu.  

Singeke sikwati 

kugucula timphilo 

tetfu ngaphandle 

kucamuke umuntfu 

asisite ngemali. 

Sitolindza sibe singenti 

lutfo. Sitoba 

nemcondvo 

wekuhlupheka/nekucel

a. Akukho 

lokutogucuka.  

Sisabentisa loko 

Nkhulunkhulu lasiphe 

kona sibusise labanye, 

lapho S’makadze utase 

uyasibusisa. 

Sitophana sente konkhe 

lokusemandleni kubasibusiso 

kulabanye bantfu. Sitotfola 

tibusiso taNkhulunkhulu.  

Labanye bantfu 

bancono kunalabanye.  

Asetami kugucuka. 

Asibanakekeli labo 

labeswele kunatsi. 

Wonkhe umuntfu 

wakhiwe 

ngalokumangalisako 

nguNkhulunkhulu. 

Sitophatsa bonkhe bantfu 

ngelutsandvo. Sitobona 

bumcoka babo kanye 

nemakhono labanawo, hhayi 

nje tingcinamba tabo kuphela. 

Tindzaba telivangeli 

tisita imphilo 

yakomoya nje 

kuphela. 

 Singeke setame 

kugucuka. Sitohlala 

sinjalo nje enyameni, 

engcondvweni, kanye 

nasebudlelwaneni. 

Sitohlala seswele.  

Jesu wafela kutsi 

sibuyiselwe kutotonkhe 

tinhlangotsi tekuphila, 

hhayi nje kamoya 

kuphela. 

Sitakwetama kucondza kutsi 

Jesu ufuna sikhule kanjani 

enyameni, engcondvweni, 

ebudlelwaneni kanye 

nakamoya.  

 

SIBUYENI NEMBIKO 

 

Cabanga kutsi ngutiphi tingucuko longatenta emmangweni wakho kube bonkhe bangakholwa liciniso hhay 

lamanga.  

● Ummango wakho bewungaba ncono noma bewungaba kabi kakhulu?  

● Ummango wakho bewungaba njengobe Nkhulunkhulu afuna noma bewungaba ngephansi kwaloko?  

 

Bafundzi bonkhe, Asesitinikete sikhatsi sithandaze kutsi Nkhulunkhulu abhidlite emandla emanga emimmangweni 

asisite ngekugcwalisa tingcondvo tentfu ngeliciniso. 

 

 

Siwancoba Kanjani Emanga? 
KUBHUNGA KWESIGUNGU LESIKHULU 

Fundza Johane 8:31-32: KumaJuda lam’kholwa, Jesu watsi kuwo, ‘umangabe nibambelela etifundisweni tami, 

nibafundzi bami ngekweliciniso. Ngako nitalati liciniso, futsi liciniso litanikhulula.’ 

●  Silati kanjani liciniso? 

●  Litakwentani liciniso? (Litasikhulula kuphi?) 

 

Umangabe sifuna kukhululeka emangeni aSathane, sidzinga liciniso lelivela kuNkhulunkhulu.  Nkhulunkhulu 

wetsembisile kutfumelela emaKhrestu moya weliciniso latasiholela kulolonkhe liciniso. (Johane 16:13).  Kufanele 

sithandaze kutsi Nkhulunkhulu asikhombe liciniso. Futsi kufanele sicitse sikhatsi lesanele sifundza libhayibheli kute 

sitocondza liciniso laNkhulunkhulu.  

 

 



 

 

Kubuketa ne Kwenta 
Sibukete emaciniso lamanyenti lamcoka lamuhla. Libhayibheli litsi liciniso litasikhulula emangeni aSathane. Kepha 

loko kwenteka nangabe silenta.  Akusiko lokwenele kuliva liciniso— kufanele sitfobe kute Nkhulunkhulu atocala 

kusibusisa.  

 

Ngumaphi emaciniso 1-2 lofise kuwenta kuleliviki? Kwenta kwakho kutawehluka ngani nangabe utfobela liciniso? 

Thandaza ucele kutsi Nkhulunkhulu akusite ukhumbule liciniso uphindze ulitfobele. 

 

 



 

 

Sifundvo 7: Kucondza Ummango Wakho 
 

 Ingcikitsi Mcondvo 

1. Kuletsa lwati ngemimmango. 

2. Kusita bafundzi bacabange ngetindlela ummango wabo longagucuka ngato. 

 

 Lesitakudzinga  

1.  Imali yinye yeliphepha— lencane,  leyetayelekile,  yakulelo live 

2.  Emaphepha lamakhulu lahlobile abembalwa  

 

Singeniso 
KUSEBENTA KWESIGUNGU LESIKHULU 

Sinyatselo lesilandzelako sekuletsa ingucuko emmangweni wetfu kutsi sinake ngekucophelela ummango wetfu 

sicondze kamhlophe kutsi yini tinkhinga lesibhekene nato nekutsi liyini letsemba letfu.   

 

Kulawula KwaThishela: Khetsa imali yeliphepha lencane yelive lenu, imali leyetayelekile kubo bonkhe bantfu. 

Sebentisa lemibuto lengephansi imayelana nelemali yeliphepha loyikhetsile. Kufanele uyidadishe lemibuto kanye 

nalemali kusenesikhatsi utokwati letimphendvulo. Kulomsebenti lona, phakamisa lemali sikhashana, bese ucela 

bafundzi baphendvule lemibuto lelandzelako ngekukhumbula kwabo, njengobe bayayati lemali bayibonile 

emahlandla bayiphatsa futsi bayisebentisa. (Ecenisweni bangeke bakhone kuphendvula imibuto ibemingakhi 

ibekahle.) 

 

Sitawudlala umdlalo lomncane nyalo: (Batjele tidzingeko lokumele utibhadale) 

1. Inombolo lengu 1 ivela kangakhi kulemali? 

2. Livela kangakhi leligama lelitsi “kanye” kulemali? 

3. Ikuphi inombolo lebhaliswe ngayo lemali (serial number)? 

4. Unjani umbala walenombolo lebhaliswe ngayo lemali? 

5. Silwane sini lesingemuva kwalemali? 

6. Sentani lesilwane? 

7. Bangakhi banftu labavelako ngemuva kulemali? 

8. Kumaphi emagama lavelako edvutane nelingetulu lalemali? 

 

 Esikhatsini lesinyenti tintfo sitetayela kakhulu singasakhoni nekutibona ngeliso lelinakile.  Injongo yalemisebenti 

lelandzelako kusisita siphindze sibone imimmango yetfu siphindze sicabange ngekutsi singayisita kanjani. 

 

Imindeni 
KUSEBENTA KWESIGUNGU LESIKHULU 

Kulawula KwaThishela: Dvweba emabhokisi lamatsatfu ephepheni lelikhulu. Wabhale‘Loweswele kakhulu’, 

‘loweswele’, kanye ‘nalocebile’. Bafundzi abakhulumise bachaze kutsi ingachazwa ngatiphi timphawu lemindeni 

lemitsatfu ngekwehlukana kwayo. Batjele banake tintfo letifaka ekhatsi naku:

●  Luhlobo lwetindlu 

●  Kudla 

●  Imfuyo 

●  Umhlabatsi 

● Timphahla 

●  Imfundvo 

● Umsebenti

 

Umaloko sekuphelele, Cela bafundzi balinganise kutsi ekhulwini bangakhi bantfu emmangweni wabo labaphila 

ulinye lalamabhokisi lamatsatfu.  



 

 

Sibonelo:  

 Locebile Loweswele Loweswele kakhulu 

Indlu lekahle, kudla lokunyenti 

netimphahla letihlobile. Banaye 

mabona kudze, banako 

kwekuhamba kumbe sidududu, 

umshina wekudlala 

bhayisikombo, tinkhomo, titilo 

tekungcebeleka.  Kunekudla 

lokwenele kute indlala ekuseni 

emini nantsambama. Bantfwana 

abalambi nabaya esikolweni. 

Banendlu kuphela, Akunalutfo 

ngekhatsi. Banako kudla 

labakhona kukudla kanye 

ngelilanga. Banetimphahla nje 

letimbalwa. Badla emacembe 

abhatata.  

 

Indlu iyawa. Ngelilanga– lilayisi 

lelifakwe luswayi kuphela. kute 

lokunye labakhona kulidla nako 

lelilayisi.  

 

 

Ummango 
 KUSEBENTA KWESIGUNGU LESINCANE NOMA 

LESIKHULU 

Kulawula KwaThishela: Yenta bafundzi basebente 

ndzawonye sidweba sitfombe lesiyinkhomba yemmango 

wabo (map). Umangabe kunebantfu labangetulu 

kwalabasitfupha bahlukanise babe tigungu letimbili bese 

sigungu ngasinye sidweba lomfanekiso wendzawo yabo.   

 

Umangabe ececesha bantfu labesuka emimmangweni 

lengetulu kwamunye, behlukanise ngekwemimmango 

lababuya kiyo.   

 

Bangacedza kudweba lomfanekiso wemimmango, 

Ababekise naku lokulandzelako: 

a. Laphokhona bantfu bakha khona emanti 

ekunatsa 

b. Tikolo, tibhedlela, timakethe, tindzawo temphilo, 

kanye nalokunye. 

c. tindzawo etimcoka tetenkholo 

d.  Lapho kwetsiwa khona bapharafini nabo dizili 

lokutidziko tekupheka 

e. Imigwaco lemcoka 

f. Tindzawo tetemidlalo nemibukiso 

 

Bangacedza kudweba, abakhombisane lemidwebo 

kubona kutsi yini lokwehlukile nalokufanako. Umangabe 

bachamuka emmangweni munye bangavetelana 

imicondvo ngetintfo letishodako. 

 

Bangacedza lemidvwebo, Banikete sikhatsi emthandazweni, bacele intsandvo yaNkhulunkhulu kutsi yenteke 

emimmangweni yabo.  Babute kutsi bacabanga kutsi Nkhulunkhulu ufuna kutsi lemimmango yabo ibukeke njani 

eminyakeni lelishumi letako. Dvweba lomunye umdwebo wesibili lekhomba kutsi lommango ungabukeka njani 

kuleminyaka lelishumi letako kusukela nyalo umangabe Nkhulunkhulu angenta lommango uchakaze. Babute kutsi 

yini lase bayengetile kulomdvwebo nekutsi leni. Bashintje ini— yehluke ngani kulondvwebo wekucala? Bhala 

ngayinye ingucuko lemcoka ephepheni lisontfo letaligcina.   

SIBONELO SEMDVWEBO 

 



 

 

 

Kulesifundvo lesilandzelako sitakwenta umsebenti lotsite lotasisita sicabange kutsi lemidwebo singayisebentisa 

kanjani kuhlela IMISEBENTI YELUTSANDVO. Kepha sisephetsa akesilaleleni indzaba leyenteka kulelinye libandla 

nekutsi yini labayenta.  

 

Libandla le 14th Street bekulisontfo lelincane, latitimele lodvwa tingenabo bomakhelwane. Bekute ingucuko lelaba 

nayo eminyakeni lengo 40, Besekulukhuni nekucabanga kutsi kukhona losekungagucuka. Basadweba nabo 

sitfombe semmango wabo, bebanekungabata. Bekufanele yin bengete tintfo labatidzingako— fana nesigulumba? 

Tintfo letinkhulu ketone labeva engatsi nguhulumende kuphela longakhona kutenta— fana nelibhuloho?  

Njengobe hulumende unekulihlukubeta lisontfo, alikho litsemba kutsi bangahle bente lokucelwa lisontfo.  Kepha, 

ngekutsateka labakutfola ekuceceshweni kwe TCT, lisontfo lengeta nemaphupho labebukeka angeke enteke 

“kuchakaza” emdvwebeni wabo. 

 

Bawulengisa elubondzeni lomdvwebo.  Ankhe emalanga ngelisontfo nabahlangene bebathandaza kutsi 

Nkhulunkhulu aletse ingucuko emmangweni wabo. Kanye ngenyanga bebabuya bagegeletele lesitfombe babute 

Nkhulunkhulu kutsi yini labadzinge kuyenta. Bebatimisele kucala kwakha sikolo, kepha bekungatsi Nkhulunkhulu 

utsi, “hhay kwanyalo”. Lomunye wakhomba kutsi kudvwetjwe sigulumba kulomdvwebo, ngako basithandazela 

sigulumba. Basathandaza, Nkhulunkhulu wabakhombisa kutsi banendledlana nje yekuhamba leya emasimini, 

ngako sigulumba besingeke sifinyelele khona. Ngako lisontfo lahlela kuyinweba lendlela ibe ngumgwaco. Kolowo 

mnyaka bonkhe bantfu emmangweni batfola sivuno lesikhulu ngisizatfu lesitsi, ngelendlela leyase ivulekile, bese 

bakhona kusebentisa tidududu badvonse tincola kulandza sivuno esikhundleni sekwetjatsa sivuno. Ummango 

wonkhe watfokota kakhulu kangangekutsi banikelela lisontfo ngalenzuzo lebebayitfolile ingetulu — loko kwenta 

libandla likhone kutsenga sigulumbha!  

 

Bachubeka bahlangana, bathandaza, babuka umdvwebo wabo batibuta ngekumangala kutsi yini lokwakumele 

baphindze bayente. Bayicedza imisebenti leminyenti beyingemaphupho abo— ticombo, tindlu tangasense, 

kulungisa tindlu.  Bazebenta imisebenti bebangahleli kuyenta, lokufaka ekhatsi kwakha libhuloho. Kepha besolo 

singekho sikolo. Masinyane ngalelinye lilanga hulumbende wabavakashela wakha sikolo lesihle kakhulu! 

Lokumangalisako, sakhiwa eceleni nje kwalapho bebadvwebe khona kulombhalo wabo. Kwaphela iminyaka lengu 

5, kuko konkhe kutikhandla kwabo Nkhulunkhulu wakwandzisa, bese bacedzile kwenta konkhe lokwakukhona 

kulomdwebo.  Bese bachubekela emimmangweni lebomakhelwane kusita khona. 

 

Sephetfo 
Kungaba lukhuni kukholwa kutsi iyokwenteka lengucuko lesiyidwebile.  Kepha siyati kutsi Nkhulunkhulu 

unemandla, futsi ufuna kusibusisa nangabe simtfobela!  

 

Njengobe lelisontfo lishilo langetulu, sifuna nani niyigcine imidvwebo yenu. Yihhakeni elubondzeni nithandaze 

onkhe emaviki kutsi Nkhulunkhulu aletse ingucuko emmangweni. Celani Nkhulunkhulu anikhombe kutsi yini 

lenidzinge kukwenta. Khumbulakhulunkhulu anganimangalisa ngaloko lanikhomga kutsi nikwente, tindlela Takhe 

tiphakeme ngasonkhe sikhatsi kunetetfu.   

 

Sisengakahambi, Asitsatseni imizuzu lembalwa sithandazele lemidwebo yetfu sicele Nkhulunkhulu asiphe 

inhlakanipho yekuletsa ingucuko lesifisa kuyibona.  Esifundvweni lesilandzelako, Sitakwakha luhlelo lwekutsi 

singacala kanjani kuletsa ingucuko emimmangweni yetfu.  

  



 

 

 

Sifundvo 8: Tinyatselo Letilandzelako 
 

 Ingcikitsi Mcondvo 

 Kucala kwakha luhlelo lwekuletsa ingucuko emimmangweni yabo. 

 

Lokudzingekile 

1. Tinhlobo letintsatfu (3) temindeni esifundvweni lesisuka kuso 

2.  Imidvwebo yesifundvo lesisuka kuso 

3.  Emaphepha lahlobile 

4.  Lipheni lekubekisa (marker),  ipheni, noma  umsiti (pencil) 

 

Singeniso  
Esifundvweni lesisuka kuso sibukete tidzingeko emimmangweni yetfu.  Sinyatselo lesilandzelako sekuletsa 

ingucuko emimmangweni yetfu kutsi sincume kutsi ngutiphi tidzingeko lesingacala ngato kucala.  

 

Asihlembise Imisebenti Ngekubaluleka Kwayo 
KUSEBENTA KWESIGUNGU LESINCANE NOMA LESIKHULU 

Kulawula KwaThishela:  

1. Phindze ubuke emuva kuloluhlobo lwemindeni lemitsatfu (3)—locebile, loweswele, naloweswele 

kakhulu. Cabanga ngengucuko lofise kuyibona yenteka emindenini.  Bhala ngayinye ephepheni.   

2. Phindze ubuke emuva kumdvwebo wemmango nakhona ubhale tingucuko letitfolakala khona ephepheni.  

3. Hlanganisa ndzawonye onkhe lamaphepha. Cela bafundzi batibuke letingucuko kunaka kutsi tikhona yini 

tingucuko labafise kutibona letingakabhalwa. 

4. Hlelembisa onkhe lamaphepha abe ticumbi letintsatfu: lesimcoka kakhulu, lesimcoka, lesingekho mcoka.   

● Kulamaphepha lamcoka kakhulu beka timphawu letintsatfu (3).   

● Kulamaphepha lamcoka beka timphawu letimbili (2).   

● Kulamaphepha langekho mcoka beka luphawu lunye (1).   

5. Phindze uwahlanganise lamaphepha bese ucela bafundzi bawahlelembise futsi ngendlela lengaba melula 

kusombulula lenkhinga.  Kumelula kusombulula, kumelula kakhuulu, kulukhuni kusombulula.   

● Emaphepheni lamelula kuwasombulula beka timphawu letintsatfu (3). 

● Kulawo lamelula kakhuulu beka timphawu timbili (2). 

● Kulawo lalukhuni kusombululeka beka luphawu lunye (1).  

6. Tfola onkhe lamaphepha lanetimphawu letisitfupha (6) (nomake 5 wetimphawu umangabe kute lana 6).  

Leti tingucuko letimcoka futsi letimelula kwenteka.   

7. Kulamaphepha khetsa linye noma mabili 1- 2 lofuna kucala ngawo.  

 

Kuhlela Tento WeLutsandvo 
Nyalo lokutsi sesiyikhetsile intfo yekucala lesifuna kuyinaka, sinyatselo lesilandzelako kutsi sihlele SENTO 

SELUTSANDVO! 

 

Kulawula KwaThishela:  Lawula bafundzi bakhe luhlelo, balandzele tinyatselo tekuhlela TENTO TELUTSANDVO ku 

Mojula 1. Ekugcineni kwesifundvo, kufanele babenaso sishukumiso lesihleliwe kanye nesikhatsi lesibekiwe sekucala 

loyomsebenti.  

 

 



 

 

 Tinyatselo tekuhlela Sento SeLutsandvo 

1. Thandaza – Thandazela kutsi Nkhulunkhulu ehlise umcondvo futsi ahole kucabanga kwebafundzi nemavi 

labawakhulumako. 

2. Khetsani umsebenti – Sesivele sibonile kutsi ngusiphi sidzingeko lesifuna kucala ngaso.  Nkhulunkhulu 

uniketile yini umbono wekutsi singahlangabetwa njani lesidzingeko nasisathandaza? (Niketa sikhatsi 

sekuthandaza nekuhlephulelana. kanyekanye, vumelanani kutsi Nkhulunkhulu uniholela kutsi nenteni.) 

3. Lungisani luhlelo – Bonisanani nayi imibuto lelandzelako. Nangabe kwenteka, akubekhona lobhala 

timphendvulo kuze ningatikhohlwa.  

• Nitakwenta ini? 

• Yini tinsita lenitatidzinga?  Nitatitfola kuphi letintfo? Ngubani lotatitfola/ lotatilandza? 

• Bobani labatosita? 

• Bobani labatofaka sandal ekusiteni?  Ngubani lotomema bonkhe bantfu? 

• Ngumaphi emalanga lenitakwenta ngawo? 

4. Thandazani – Celani Nkhulunkhulu anisite niwucedze lomsebenti aphindze andzise lomphumela. 

Thandazelani kutsi lingcweliswe libito lakhe. 

 

Sinyatselo sesihlanu (5) kutsi kucalwe umsebenti. Nasiphindze sihlangana, sitakwenta sinyatselo sesitfupha (6) — 

kuletsa umbiko! 

 

Sephetfo 

Ngiyanibongela! Sesimcedzile Mojula 3 INgucuko Legcile Ecinisweni TCT! Sesifundzile ngemaciniso lamanyenti 

lamcoka, akusiko kunjalo yini? Nisahamba, khumbula kutsi akusiko nje kuphela kuva liciniso lokuletsa ingucuko, 

kepha kulitfobela.  Njengobe Nkhulunkhulu sekasikhombe liciniso nekutsi Tento TeLutsandvo tentani 

emimmangweni yetfu, sekufanele sihambe siyokwenta.  Sengilangatelela kubanani futsi ngalokutako nekuva kutsi 

Nkhulunkhulu wenteni nisenta lenikufundze kulesifundvo! 

 

 

 

 

 

 


